20.06.2018

სატელევიზიო მონიტორინგი

ოთხშაბათის, 20 ივნისის   მთავარი მოვლენები
5მთავრობისთვის ნდობის გამოცხადება//პარლამენტმა პრემიერობის კანდიდატი და მინისტრთა კაბინეტის განახლებული შემადგენლობა დაამტკიცა.


6მამუკა ბახტაძე: ჩვენ ვართ ერთიანი პოლიტიკური გუნდი და შესაბამისად, გადაწყვეტილებებს ვიღებთ ერთიანად, ფართო კონსულტაციების შედეგად  („იმედი“)


9ირაკლი კობახიძე: ჩვენს ქვეყანას ეყოლება ღირსეული პრემიერი, რომელიც ძალიან დიდი წარმატებით გაუძღვება ქვეყნის მართვის საქმეს („იმედი“)


12მამუკა ბახტაძემ დღის დასაწყისში კანონმდებლებს სამთავრობო პროგრამა გააცნო


16მამუკა ბახტაძემ დეპუტატების შეკითხვებს უპასუხა


23პარლამენტარებმა  მამუკა ბახტაძის გამოსვლა შეაფასეს, იკამათეს და კომენტარები გააკეთეს


31აღმასრულებელი ხელისუფლების წარმომადგენლებმა პარლამენტში განცხადებები გააკეთეს


35თეა წულუკიანმა მამუკა ბახტაძეს წარმატებები უსურვა („იმედი“)


38თეა წულუკიანის განცხადებით, გიორგი კვირიკაშვილმა შეცდომა დაუშვა, როდესაც ხორავას ქუჩის მკვლელობის საქმის ხელახალი გამოძიების დაწყებაზე ისაუბრა


40წულუკიანის განცხადება ზაზა სარალიძისათვის მოულოდნელი არ ყოფილა („მაესტრო“)


41არასაპარლამენტო ოპოზიციაში მთავრობის დამტკიცების პროცესი შეაფასეს (რუსთავი-2)


44ექსპერტები მამუკა ბახტაძის განცხადებას სოციალური პროგრამების შესახებ სარისკოდ მიიჩნევენ (რუსთავი-2)


45მიხეილ სააკაშვილი: მთავრობაში შეიყვანეს მოსკოვის უნივერსიტეტის კადრი პრემიერი და ივანიშვილმა ეგრევე დაიმსახურა რუსეთის ქება (რუსთავი-2)


46დაუდგენელი ნარკოტიკული ნივთიერებით მოწამვლისა და გარდაცვალების შემთხვევებზე პარლამენტში განცხადება  გაკეთდა


48გაერო-ს ოფისში ჟენევის საერთაშორისო მოლაპარაკებების 44-ე რაუნდი გაიმართა


50სამხრეთ ოსეთის დე ფაქტო პარლამენტი საოკუპაციო ხაზის დელიმიტაციისა და დემარკაციის მიზნით, სპეციალურ კომისიას ქმნის


53საქართველოს პრეზიდენტი ეუთოს ელჩებს შეხვდა


53არასაპარლამენტო ოპოზიცია საარჩევნო რეფორმის ინიციატივით გამოდის


55იუსტიციის უმაღლესი საბჭოს დამოუკიდებელი ინსპექტორის სამსახურმა ექვსთვიანი მუშაობის შედეგები შეაჯამა


56Amnesty international-ი მართლმსაჯულების სისტემაში განხორციელებულ რეფორმებს უარყოფითად აფასებს


57საკონსტიტუციო სასამართლო ნარკოტიკების შეძენა-შენახვისათვის მსჯავრდებულთა სარჩელს განიხილავს


587-თვიანი პაუზის შემდეგ სინოდი 21 ივნისს იკრიბება


61კვლევა "ასაკობრივი სხვაობა რელიგიაში“  - საქართველო იმ იშვიათ სახელმწიფოთა შორის აღმოჩნდა განასთან ერთად, სადაც ახალგაზრდები უფრო მორწმუნეები არიან, ვიდრე ძველი თაობა („მაესტრო“)


62თბილისის მთავრობა დაუსრულებელი მშენებლობების პრობლემის მოგვარებას იწყებს


63ოპოზიციაში ფიქრობენ, რომ მერის მიერ შემოთავაზებული გეგმები ეკონომიკაში ჩაუხედავი ადამიანების ილუზიებია


64საქალაქო სასამართლოში ვალერი გელაშვილის ცემის ფაქტზე მიხეილ სააკაშვილის საქმის განხილვა კიდევ ერთი კვირით გადაიდო


65კობა დავითაშვილის ცემის საქმეზე ბრალდების მხარის მოწმეს მოუსმინეს


65პანკისელი ნუგზარ ქავთარაშვილი ქუთაისის სააპელაციო სასამართლომ პატიმრობაში დატოვა


66პანკისში ბესლან წუწაშვილს ეძებენ - ოჯახის ცნობით, ის რუსეთის საზღვარზე დაიკარგა


66ნაფიცმა მსაჯულებმა ავთანდილ ხურციძე დამნაშავედ ცნეს


67დაუდგენელი ნივთიერებით მოწამლული 23 წლის ახალგაზრდას მდგომარეობა კვლავ კრიტიკულად მძიმეა


67ჭიათურის პოლიციასთან მე-17 დღეა შიმშილობა მიმდინარეობს


68ენმ-ის დეპუტატები ოზურგეთის საკრებულოს მისაღებში შიმშილობას განაგრძობენ


69ენმ-ის ფოთისა და სამტრედიის ორგანიზაციების  წევრებმა ოზურგეთში აქციის მონაწილეებს სოლიდარობა გამოუცხადეს


70ზაფხულის მოახლოებასთან ერთად წითელას ვირუსი გააქტიურდა


70აბაშის მუნიციპალიტეტში საყანე ფართობების დამუშავება დაიწყო


71ქუთაისის სოციალურად დაუცველთა სასადილოს საკვებში  მღრღნელების ექსკრემენტები აღმოაჩინეს (რუსთავი-2)




მთავრობისთვის ნდობის გამოცხადება//პარლამენტმა პრემიერობის კანდიდატი და მინისტრთა კაბინეტის განახლებული შემადგენლობა დაამტკიცა.
99 ხმით ექვსის წინააღმდეგ – საკანონმდებლო ორგანომ პრემიერობის კანდიდატი და მინისტრთა კაბინეტის განახლებული შემადგენლობა დაამტკიცა რიგგარეშე სხდომაზე.

კენჭისყრის დაწყებას წინ რამდენიმესაათიანი გამოსვლები უძღოდა,  დეპუტატებმა  პოლიტიკური განცხადებები გააკეთეს და მინისტრთა კაბინეტის წვერობის კანდიდატების შეკითხვები დაუსვეს. მამუკა ბახტაძის და მის მიერ წარდგენილი მინისტრობის კანდიდატებს მხარს არ უჭერს უმცირესობა.  ოპონენტების პროტესტის მთავარი მიზეზი მინისტრთა კაბინეტის განახლებული შემადგენლობაა, სადაც ძალოვანი უწყებების ძველი ხელმძღვანელები რჩებიან.

ახალი მთავრობა  დაახლოებით 2-3 კვირის განმავლობაში იმუშავებს, იქამდე, ვიდრე ახალი საკანონმდებლო ინიციატივა მომზადდება და შევა პარლამენტში. როგორც ცნობილია, სამინისტროების რაოდენობა 14 სამინისტროდან 11-მდე უნდა დავიდეს.  
მამუკა ბახტაძე:  „ - ერთ-ერთი პირველი ინიციატივა, რომელსაც ჩვენ პარლამენტში წარმოვადგენთ, ეს იქნება მცირე მთავრობის კონცეფცია, რომელიც გულისხმობს სამინისტრო ერთეულების დაყვანას 11 სამინისტრომდე, რაც მე საშუალება მომცემს უმოკლეს ვადაში, დაახლოებით სამ კვირაში წარმოვადგინო უკვე განახლებული კაბინეტი, რომელიც პასუხისმგებლობას აიღებს ჩემთან ერთად იმ  პროგრამის შესრულებაზე, რომელიც იქნა წარმოდგენილი. ჩვენს ახალ კაბინეტში აუცილებლად გვეყოლება ახალი სახეები. ვაწარმოებთ მოლაპარაკებეს და გვაქვს მიღებული უკვე თანხმობები ძალიან საინტერესო კანდდატებისგან, მე დაგიდასტურეთ გუშინაც, რომ საუბარია პროფესიული წრეებიდან წამოსულ ადამიანებზე“. 

ირაკლი კობახიძე:  „ - მოხარული ვარ, რომ ამ პოზიციას ღირსეული ადამიანი იკავებს და ქვეყანას ღირსეული პრემიერ-მინისტრი ეყოლება, რომელიც დარწმუნებული ვარ, ქვეყნის მართვის საქმეს დიდი წარმატებით გაუძღვება. ის თავად მიიღებს გადაწყვეტილებას იმის თაობაზე, თუ რა შემადგენლობით წარსდება მთავრობა საქართველოს პარლამენტში. მანამდე ბუნებრივია, ჩვენ გვექნება ინტენსიური კონსულტაციები ერთის მხრივ პარლამენტსა და მთავრობას შორის, ასევე  პოლიტსაბჭოს ფორმატში და ბუნებრივია ამ კონსუტაციების საფუძველზე მიიღება გადაწყვეტილება.“
მამუკა ბახტაძე: ჩვენ ვართ ერთიანი პოლიტიკური გუნდი და შესაბამისად, გადაწყვეტილებებს ვიღებთ ერთიანად, ფართო კონსულტაციების შედეგად  („იმედი“)

მამუკა ბახტაძემ „ქრონიკის“ 20 საათის გამოშვებაში ისაუბრა.
მამუკა ბახტაძე: „ - პირველ რიგში, მსურს, მადლობა გადავუხადო საქართველოს პარლამენტს გამოცხადებული ნდობისთვის. ჩვენ წარმოვადგინეთ პროგრამა, რომლის მიხედვითაც, ვაპირებთ, რომ საქართველოში განვახორციელოთ ინტენსიური რეფორმები. ამ პროგრამის განუყოფელი ნაწილია მცირე მთავრობის კონცეფცია. ერთ-ერთი პირველი ინიციატივა, რომელსაც ჩვენ საქართველოს პარლამენტში წარმოვადგენთ, ეს იქნება მცირე მთავრობის კონცეფცია, რომელიც გულისხმობს სამინისტრო ერთეულების დაყვანას 11 სამინისტრომდე, რომ მე საშუალება მომეცეს, უმოკლეს ვადაში, დაახლოებით, 3 კვირაში წარმოვადგინო უკვე განახლებული კაბინეტი, რომელიც პასუხისმგებლობას აიღებს ჩემთან ერთად იმ პროგრამის შესრულებაზე, რომელიც იქნა წარმოდგენილი.

· უფრო მეტი დეტალი რომ გვითხრათ, მცირე მთავრობასთან დაკავშირებით, რომელი სამინისტროები გაუქმდება და აქვე გკითხავთ, პირდაპირ ეთერში ვართ ჩვენ, განახლებულ გუნდში ვინ შეიძლება, ვიხილოთ და ვინ ვეღარ დღეს არსებული მინისტრთა კაბინეტით?
მ. ბ.:  - ჩემი პოზიცია არის ის, რომ იმ გამოწვევებზე, რაც დღეს გვაქვს ჩვენს ეკონომიკაში და ზოგადად, საქართველოს ეკონომიკის ზომიდან გამომდინარე, ჩვენ არ გვჭირდება 11 სამინისტროზე მეტი. მიმდინარეობს კონსულტაციები, ამ საკითხთან დაკავშირებით და უახლოეს მომავალში თქვენ იხილავთ, თუ რა ინიციატივებია, იმ სტრუქტურულ რეორგანიზაციასთან დაკავშირებით, რომელზეც ვსაუბრობთ. რაც შეეხება საკადრო შემადგენლობას, რა თქმა უნდა, ეს იქნება არასწორი ჩემი მხრიდან, რომ დღეს დავასახელო კანდიდატები, მე, რაც შემიძლია, გითხრათ, რაც გუშინ აღვნიშნე, ჩვენ ახალ კაბინეტში აუცილებლად გვეყოლება ახალი სახეები.

· თეა წულუკიანი თუ იქნება?
მ. ბ.:  „ - ჩვენ ვაწარმოებთ მოლაპარაკებებს და გვაქვს უკვე მიღებული თანხმობები ძალიან საინტერესო კანდიდატებისგან. მე დაგიდასტურეთ გუშინ, რომ საუბარია პროფესიული წრეებიდან წამოსულ ადამიანებზე, რომლებსაც აქვთ შესაბამისი გამოცდილება, კვალიფიკაცია და ხედვა, რომ მოვახერხოთ ერთად, შევასრულოთ ის რეფორმები და განვახორციელოთ წარმატებული ტრანსფორმაცია ჩვენი ეკონომიკის და ყველა სფეროსი, რომელიც სასიცოცხლოდ აუცილებელია ჩვენი ქვეყნისთვის. 

· მათ შორის, საზღვარგარეთიდან? სამინისტროების გაერთიანებისას თუ მოუსმენთ მოქმედ მოქმედ მინისტრებს, ვინაიდან კახი კახიშვილმა დღეს ისაუბრა იმაზე, რომ გაერთიანების შემთხვევაში არ უნდა მოხდეს ისე, რომ კოლაფსი მივიღოთ სისტემის და ვთქვათ, ეფექტური აღარ გახდეს სამინისტრო, თუ გათვალისწინებთ მოქმედი მინისტრების აზრს ამ გაერთიანებების დროს?
მ.ბ.:  - მინდა, ყველას შეგახსენოთ, რომ ჩვენ ვართ ერთიანი პოლიტიკური გუნდი და შესაბამისად, გადაწყვეტილებებს ვიღებთ ერთიანად, საკმაოდ ფართო კონსულტაციების შედეგად. გაერთიანებები იქნება ორგანული, გათვალისწინებული იქნება ყველა სამინისტროს სპეციფიკა, რომ საბოლოო ჯამში ჩვენ მივიღოთ უფრო გამართული სტრუქტურები და ერთეულები, რომლებიც ხელს შეუწყობს უმნიშვნელოვანეს მომენტებს, რომლებიც მე აღვნიშნე, როგორიცაა ეფექტურობა, მოქნილობა და რაც მთავარია, ოპერატიულობა. ჩვენ გვჭირდება მეტი ოპერატიულობა გადაწყვეტილების მიღებიდან იმ მომენტამდე, როდესაც ამ გადაწყვეტილების თანმდევი სიკეთე მიდის მოქალაქემდე. 

· თუ შეიძლება, დაგვიდასტურეთ, უცხოეთიდან მოიწვევთ ფინანსთა და ეკონომიკის მინისტრებს? პენსიების 20 ლარით ზრდასთან დაკავშირებით, რას ნიშნავს, როდიდან, როგორ გაიზრდება?
მ.ბ.:  - 2019 წლის პირველი იანვრიდან გაიზრდება პენსია 20 ლარით და 2020 წლის 1-ლი იანვრიდან, ასევე, გაიზრდება 20 ლარით, ანუ ამ ორი წლის განმავლობაში გაიზრდება 40 ლარით.

ირაკლი კობახიძე: ჩვენს ქვეყანას ეყოლება ღირსეული პრემიერი, რომელიც ძალიან დიდი წარმატებით გაუძღვება ქვეყნის მართვის საქმეს („იმედი“)

ირაკლი კობახიძემ “ქრონიკის“ 20 საათის გამოშვებაში ისაუბრა. 

ირაკლი კობახიძე: „ - დღევანდელი დღის მთავარი მოვლენა იყო მამუკა ბახტაძისთვის ნდობის გამოცხადება პრემიერის პოზიციაზე და მე მოხარული ვარ, რომ ამ პოზიციას იკავებს ღირსეული ადამიანი. ღირსეული პრემიერი ეყოლება ჩვენს ქვეყანას, რომელიც, დარწმუნებული ვარ, ძალიან დიდი წარმატებით გაუძღვება ქვეყნის მართვის საქმეს. ეს იყო ძალიან მნიშვნელოვანი გადაწყვეტილება. ჩვენი გადავდივართ ჩვენი ქვეყნის განვითარების ახალ ეტაპზე და მე მინდა, ძალიან დიდი წარმატებები ვუსურვო მამუკა ბახტაძეს პრემიერის თანამდებობაზე. 

· მან არ დააკონკრეტა, სამინისტროების შემცირებასთან დაკავშირებით, თქვენ თუ იცით? ...ვინ იქნებიან შეცვლილი, რომ გვითხრათ და თუ არის ამ კონსულტაციებში ბიძინა ივანიშვილი, ანუ მინისტრთა კაბინეტის შერჩევის დროს იქნება თუ არა ჩართული აქტიურად პარტიის თავმჯდომარე?
ი. კ. : - სამართლებრივი მიზეზების გამო ჩვენ გვიწევს პროცედურის ორ საფეხურად გავლა. დაახლოებით, 3 კვირაში წარმოადგენს ბატონი მამუკა მთავრობის განახლებულ შემადგენლობას, მას შემდეგ, რაც შევა ცვლილებები მთავრობის შესახებ კანონში, შესაბამისად, ის თავად მიიღებს გადაწყვეტილებას იმის თაობაზე, თუ რა შემადგენლობით წარსდგება მთავრობა საქართველოს პარლამენტში. მანამდე ჩვენ გვექნება ინტენსიური კონსულტაციები, ერთი მხრივ, პარლამენტსა და მთავრობას შორის, ასევე, პოლიტსაბჭოს ფორმატში და ბუნებრივია, ამ კონსულტაციების საფუძველზე მიიღება გადაწყვეტილება.

· შეგიძლიათ, დაგვიდასტუროთ, რომ,  დევნილთა სამინისტრო გადანაწილდება...
ი. კ. :  - არ იქნება სწორი ამაზე კომენტარის გაკეთება. ეს არის პრემიერის პრეროგატივა. მამუკა ბახტაძე წარმოადგენს მთავრობის განახლებულ შემადგენლობას, შესაბამისად, მას უნდა დავუსვათ კითხვები, შემადგენლობის განახლებასთან დაკავშირებით.

· ბუნებრივია, გუნდში ჰქონდა მას მსჯელობა, შეგიძლიათ, დაგვიდასტუროთ, რომ დევნილთა სამინისტრო სხვადასხვა უწყებებში გადანაწილდება, სასჯელაღსრულება იუსტიციაში და სპორტი და კულტურა გადავა განათლებაში. ეს ინფორმაცია, ბუნებრივია, გავლილია გუნდში.
ი. კ. :  - საუბარია რამდენიმე სამინისტროს შერწყმაზე, ეს არის ბატონი მამუკას გაცხადებული პოზიცია. ამასთან დაკავშირებით, გვექნება ინტენსიური კონსულტაციები. ერთია, რა თქმა უნდა, რაოდენობა, ერთია, სამინისტროების შერწყმა, მეორეა ის, თუ როგორ უნდა დალაგდეს სწორად ფუნქციები მთავრობის შიგნით, სამინისტროებს შორის და ამაზე გვექნება ძალიან ინტენსიური კონსულტაციები და საბოლოოდ, მიიღება გადაწყვეტილება, კანონის შინაარსთან დაკავშირებით.

· დეკემბერში გაერთიანდა მთავრობის ნაწილი, სამინისტროები გაერთიანდა, რა შედეგი მივიღეთ იმისგან და ახლა როგორ იხელმძღვანელებთ, ხარისხი ხომ არ გადაყვება და დარგები ხომ არ შეეწირება ამ მცირე მთავრობის სპეციფიკას? თუ იქნება გათვალისწინებული, თუნდაც, მოქმედი მინისტრის მოსაზრებები, რადგან დღეს კახიშვილმა პირდაპირ თქვა, რომ არ უნდა მოხდეს კოლაფსი უწყებების შეერთებისას.
ი. კ. :  - მენეჯმენტში, ზოგადად, მთავარი არის ის, რომ იყოს ჩამოყალიბებული რაციონალური სტრუქტურა და ასევე, მნიშვნელოვანია სიმეტრიის დაცვა სტრუქტურის ჩამოყალიბების დროს და ამ სიმეტრიის დაცვას, რაციონალური სისტემის ჩამოყალიბებას ემსახურება ის ცვლილებები, რომლებიც იქნება წარმოდგენილი და რომელზეც ერთად ვიმსჯელებთ საქართველოს მთავრობა და საქართველოს პარლამენტი. არის გარკვეული საკითხები, რაც შეიძლება, გაუმჯობესდეს. მთავარი ამოცანა ეს არის, ჩვენ შედეგად უნდა მივიღოთ რაციონალური, სიმეტრიული მართვის სისტემა მთავრობაში და ამ სულისკვეთებით იმოქმედებს როგორც პარლამენტი...

· როდიდან დაიწყება სამინისტროების შემცირების პროცედურები პარლამენტში და როდიდან უნდა ველოდოთ ამ პროცესის დასრულებას და შემდეგ უკვე ახალი ცვლილებების განხორციელებას?
ი. კ. :  - ჩვენ ვვარაუდოთ, რომ შესაბამისი საკანონმდებლო ცვლილებები მიღებული იქნება მომდევნო 2 კვირის განმავლობაში, რაც მოგვცემს იმის საშუალებას, რომ, დაახლოებით, 3 კვირის თავზე ნდობა გამოვუცხადოთ მთავრობის ახალ შემადგენლობას, ასეთია ვადები, რომლებიც ჩვენ გვაქვს წარმოდგენილი.

· ტატუნაშვილი-ოთხოზორიას სია...მარია ზახაროვას განცხადება არის, სულ რამდენიმე წთ-ის წინ გააკეთა მან, რომ პოზიტიური რეზულტატი, ანუ კარგი შედეგები გვაქვს საქართველოსთან ურთიერთობის კუთხით, იქნებ, გვითხრათ, რას უკავშირდება ეს ყველაფერი, ხომ არ ხდება ისე, რომ რუსეთი, თუნდაც, ამ მთავრობის დროებითი დამტკიცების ნაწილსაც იყენებს სათავისოდ, რა ისეთი პოზიტიური შედეგები დაინახა ეხლა, ამ ვითარებაში, როდესაც ასეთი დაძაბულია ვითარება.
ი. კ. :  - ჩვენ გვაქვს ძალიან მკაფიო ხედვა. რა თქმა უნდა, გვაქვს სირთულეები და უფრო მეტი, ვიდრე სირთულეები ამ ურთიერთობებში, მაგრამ მნიშვნელოვანი და მთავარი არის ის, რომ ჩვენ გვაქვს მკაფიო ხედვა რუსეთთან მიმართებით და აბსოლუტურად ყველა, ქართული საზოგადოება ხედავს იმას, რომ ჩვენ გვაქვს ძალიან სწორი, პრაგმატული, რაციონალური პოლიტიკა და ჩვენ გვაქვს ძალიან მკაფიო წითელი ხაზები. ეს არის მთავარი ნებისმიერი ხელისუფლებისთვის და ამით გამოირჩევა ქართული ოცნების ხელისფულება, ეს არის პრაგმატული, რაციონალური პოლიტიკა, ეს არის მკაფიო წითელი ხაზები და ეს არის ეროვნული ინტერესების განუხრელი დაცვა ამ პოლიტიკის განხორციელებისას.

მამუკა ბახტაძემ დღის დასაწყისში კანონმდებლებს სამთავრობო პროგრამა გააცნო
პრემიერობის კანდიდატმა სამთავრობო გეგმების შესახებ ისაუბრა.
მამუკა ბახტაძე: „ - მცირე მთავრობის კონცეფცია არის აუცილებელი წინაპირობა იმისთვის, რომ ჩვენ განვახორციელო სწრაფად და ეფექტურად წარმოდგენილი პროგრამა. კონკრეტულ პროგრამაზე ვერ მოვისმინეთ ვერცერთი მნიშვნელოვანი შენიშვნა, უფრო მეტიც, ჩვენ მოვისმინეთ ძალიან  ბევრი ისეთი ბრალდება, რომელიც ბუნებაში არ არსებობს.  ჩვენთვის და ჩვენი გუნდისთვის ის 9-წლიანი მმართველობის პერიოდი არ არის ის ორიენტირი, რაზეც ჩვენ უნდა ავიღოთ გეზი და ნამდვილად  არ მინდა ვისაუბრო წარსულზე, მე  მინდა ვისაუბრო მომავალზე და იმ კონკრეტულ საქმეებზე, რაც ჩვენ უნდა გავუკეთოთ ქართველ ხალხს. ერთ-ერთი პირველი რეფორმა, რაც უნდა განხორციელდეს, ეს იქნება 2013 წლის 1-ელ იანვრამდე, საგადასახადო დავალიანების ჩამოწერა იმ კომპანიებისთვის, რომლებიც იძულებულები იყვნენ გეჩერებინათ ფუნქციონირება ასეთი დავალიანების გამო. ჩვენ მიერ ინიცირებულია დღგ-ს ზედმეტობის ავტომატური დაბრუნების რეფორმა. ჩვენი შემოთავაზებაა, ნატურალური რძისგან დამზადებული ყველა პროდუქტი გავანთავისუფლოთ დღგ-სგან. გუშინ მე წავიკითხე რამდენიმე ე.წ. ესქპერტის მოსაზრება ამასთან დაკავშირებით და ბევრმა ეს არ ჩათვალა საინტერესო რეფორმად. მეგობრებო, სწორედ ესეთი რეფორმები განაპირობებს იმას, რომ ჩვენ გლეხს მივცეთ მეტი შემოსავალი...
ინკლუზიური ეკონომიკური ზრდა მთავრობის ეკონომიკური პოლიტიკის პრიორიტეტია, ეს გულისხმობს მოსახლეობის საყოველთაო ჩართულობას ეკონომიკური განვითარების პროცესში. ჩვენ უნდა დავნერგოთ ისეთი მოდელი, რომელიც ეკონომიკურ ზრდასთან ერთად გაზრდის ეკონომიკურ შესაძლებლობებზე თანაბარ ხელმისაწვდომობას და მნიშვნელოვნად შეამცირებს უმუშევრობასა და სიღარიბეს. ჩვენი შემოთავაზებაა, რომ ერთ-ერთი პირველი რეფორმა, რაც უნდა განხორციელდეს ეს იქნება 2013 წლის 1-ელ იანვრამდე საგადასახადო დავალიანების ჩამოწერა იმ კომპანიებისთვის, რომლებიც იძულებულები იყვნენ, გაეჩერებინათ ფუნქციონირება ასეთი დავალიანების გამო. ამ დავალიანების დიდი ნაწილი წარმოქმნილია 2011-2012 წლებში, მაგრამ, იქედან გამომდინარე, რომ ჩვენ შევინარჩუნოთ სისტემური მიდგომა, ჩვენი შემოთავაზებაა, რომ ის გავრცელდეს ყველა ორგანიზაციაზე, რომელსაც დაერიცხა დავალიანება და ამის გამო შეწყვიტა ფუნქციონირება და ავიღოთ ამის თარიღად 2013 წლის. ადგილობრივი წარმოების ხელშეწყობის მიზნით, დაწესდება დამატებითი შეღავათები, რაც მნიშვნელოვანი მასტიმულირებელი ფაქტორი იქნება ქართული პროდუქციის წარმოებისთვის. 
როდესაც ჩვენ ვსაუბროთ არასამართლიან წესებზე, ის მაგალითი, რომელსაც მე მოგიყვანთ, არის ამის ყველაზე ნათელი გამოვლინება, ეს შეეხება ფარმაციის სფეროს. დღეს ფარმაციის იმპორტიორები იხდიან უფრო ნაკლებ გადასახადს, ვიდრე ადგილობრივი მწარმოებლები. ჩვენი შემოთავაზება იქნება თავისუფლად წარმოება დღგ-ს გადასახადიდან, რომ ამით შევუქმნათ მათ თანაბარი პირობები, რომ გასწიონ კონკურენცია და მოიზიდონ დამატებითი ინვესტიციები, შექმნან ახალი სამუშაო  ადგილები. შემდეგი, რომელიც მინდა, აღვნიშნო, ეხება სოფლის მეურნეობას. აქაც არსებობს ასიმეტრიული რეგულაციები, რომელიც ხელს ნამდვილად არ უწყობს სოფლის მეურნეობის განვითარებას. აქ ჩვენი შემოთავაზებაა, რომ დღგ-სგან გათავისუფლდეს არამარტო რძის მიწოდება, არამედ ნატურალი რძისგან დამზადებული ყველა პროდუქტი გავათავისუფლოთ დღგ-სგან. ბოლომდე უნდა მივიყვანოთ ქართველი ხალხის ისტორიული არჩევანი და საქართველოს ევროპულ და ევროატლანტიკურ სივრცეში ინტეგრაცია გავახადოთ შეუქცევადი. ჩვენ ვგულისხმობთ არამხოლოდ ფიზიკურ ინტეგრაციას აღნიშნულ სტრუქტურებში, არამედ ღირებულებით კავშირებს. 
ჩვენ სწრაფი ტემპებით შევასრულებთ ასოცირების ხელშეკრულებით გათვალისწინებულ ვალდებულებებს და ჩვენი უნიკალური კულტურითა და თვითმყოფადობით დავუბრუნდებით ევროპულ ოჯახს, რომელთანაც ცივილიზაციური ერთობა გვაკავშირებს. ნატოში სრულფასოვანი ინტეგრაცია საქართველოს საგარეო პოლიტიკის უმნიშვნელოვანესი ამოცანაა და ქვეყნის უსაფრთხოებისა და სტაბილური განვითარებისთვის სასიცოცხლო მნიშვნელობა აქვს. ჩვენი უმთავრესი საგარეო პოლიტიკური პრიორიტეტია საქართველოს საერთაშორისოდ აღიარებული საზღვრების ურღვევობისა და სუვერენიტეტის განმტკიცება, ქვეყნის დეოკუპაცია და ტერიტორიული მთლიანობის აღდგენა. ჩვენ გავაგრძელებთ კონსტრუქციულ და აქტიურ მონაწილეობას ჟენევის საერთაშორისო მოლაპარაკებებში, რომელიც უმნიშვნელოვანესი ფორმატია საქართველოსა და რუსეთს შორის კუნფლიქტიდან მომდინარე უსაფრთხოებისა და ჰუმანიტარული პრობლემების გადასაჭრელად. 

ევროატლანტიკურ სტრუქტურებში ინტეგრაცია გულისხმობს ჰარმონიზაციას ყველა მიმართულებით. მათ შორის, ქვეყნის თავდაცვისუნარიანობის თვალსაზრისით. არსებული გამოწვევებიდან გამომდინარე, ჩვენი მიზანია, ჩამოვაყალიბოთ მაღალი საბრძოლო მზადყოფნის, ტერიტორიული თავდაცვისა და შეკავების ამოცანების განხორციელების მდგრადი უნარებითა და შესაძლებლობებით აღჭურვილი ჩრდილო ატლანტიკურ ალიანსთან სრულიად თავსებადი მობილური და ეფექტიანი შეიარაღებული ძალები.

ასევე, ჩვენ ვგეგმავთ მნიშვნელოვან სიახლეს, შემოგვაქვს ეკოომბუდსმენის ინსტიტუტი, რომელიც გახდება სექტორებს შორის გარემოსდაცვითი საკითხების განხილვის ერთ-ერთი მთავარი პლატფორმა. საქართველო ვერასდროს ვერ გახდება განვითარებული ეკონომიკის მქონე ქვეყანა, თუ განათლების წილი მის ეკონომიკაში სტაბილურად, გრძელვადან პერსპექტივაში არ იქნა მინიმუმ ორნიშნა ციფრი, ეს არის  აუცილებელი მინიმუმი, რომელიც ჩვენ კერძო სექტორთან ერთად უნდა უზრუნველვყოთ. სწორედ ეს იქნება ჩვენი პოლიტიკის მთავარი ამოცანა, რომ განათლების სექტორი გახდეს დომინანტი სექტორი ჩვენს ეკონომიკაში. მოგეხსენებათ, ადამიანზე ორიენტირებული სოციალური პოლიტიკის მთავარი მიღწევაა საყოველთაო ჯანდაცვის პროგრამის ამოქმედება. მთავრობა მომავალშიც შეინარჩუნებს საყოველთაო ჯანდაცვის სისტემას, დაიხვეწება არსებული საყოველთაო ჯანდაცვის საბაზისო პაკეტი. ც ჰეპატიტის ელიმინაციის უპრეცედენტო პროგრამაში ჩართვის საშუალება მომავალშიც ექნება ყველა შესაბამისი საჭიროების მქონე მოქალაქეს. საფუძველი ჩაეყრება ონკოლოგიური დაავადებების მკურნალობის თანამედროვე და მაღალეფექტიან მეთოდებს.“
მამუკა ბახტაძემ დეპუტატების შეკითხვებს უპასუხა
ირაკლი მეზურნიშვილი: „ - მინდა კონცენტრირება გავაკეთო დღგ-ს დაბრუნების ახალ ინიციატივაზე და გკითხოთ რამდენად იქონია ამ კომპონენტმა გავლენა ჩვენს ეკონომიკურ ზრდაზე. სხვათა შორის, რომლის მაჩვენებლითაც ჩვენ  ვართ ერთ-ერთი ლიდერი მთელს რეგიონში“.

მამუკა ბახტაძე: „ - ჩვენ ძალიან აქტიურად ვაწარმოებთ დღგ-ს დაბრუნებას. ჩვენ ფაქტიურად დავაბრუნეთ იმდენი უკვე, რამდენიც შარშან მთელი წლის განამავლობაში. ჩვენი შეთანხმების მიხედვით, საერთაშორისო სავალუტო ფონდთან 2018-2020 წლებში ჩვენ დავაბრუნებთ მილიარდნახევარ ლარზე მეტს  ჩვენი მეწარმეებისთავის. ეს არის ძალიან მნიშვნელოვანი მოვლენა, ვინაიდან ძალიან მაღალი რაოდნეობის, ძალიან დიდი მოცულობის თანხა იყო ამოღებული ქართველი მეწარმეებიდან, რომელიც ჩვენ ასევე მემკვიდრეობით გვერგო დღგ-ს სახით, რომელიც  არ ბრუნდებბოდა ძალიან ბევრი ბიუროკრატიული თუ სუბიექტური მიზეზის გამო.“

მერაბ კვიცარიძე: “ - : როგორ შეაფასებთ დღეს ქვეყანაში ასრებულ მაკროეკონომიკურ პარამეტრებს და როგორ სრულდება საფინანსო საერთაშორიოს ორგანიზაციების წინაშე არსებული ვალდებულებები?“
მამუკა ბახტაძე: „  ბატონო  მერაბ, ჩვენ მაკროეკონომიკურ სტატისტიკაში გვაქვს მნიშვნელოვანი წინსვლა. მე ჩემს გამოსვლაშიც ვთქვი, რომ ეკონომიკური ზრდა არის საკმაოდ მისაღები, თუმცაღა მასში გავკლია ჩვენ ინკლუზიურობის კომპონენტი. მაგრამ ბუნებრივია ჩვენ უნდა გავაგრძელოთ ამ მიმართულებით მუშაობა, რომ კონკრეტული მაკროეკონომიკური პარამეტრები, ისეთი როგორიც არის მაგალითად, მიმდინარე ანგარიშის დეფიციტი. ისეთი როგორიც არის ჩვენი ექსპორტი, ისეთი როგორიც არის ჩვენი შემოსავლები ტურიზმიდან. ეს ყველაფერი პარამეტრები მაქსიმალურად კონტროლდება და რეალურად გვაქვს იმაზე მეტი, ვიდრე ეს იყო ბიუჯეტის პარამეტრებში გათვალისწინებული.“
აკაკი ზოიძე: „ - მე დიდი იმედი მაქვს, რომ ამ რეფორმებით და დამატებითი სოციალური გარანტიებით ჩვენ შევძლებთ გავარღვიოთ ეს მანკიერი წრე და მეტი ადამიანი ამოვიყვანოთ სიღარიბიდან და ჩავრთოთ საერთო დოვლათის შექმნაში. ამის გარდა კიდევ რა დამატებითი ნაბიჯები გადაიდგმევა სიღარიბის დასაძლევად?“
მამუკა ბახტაძე: „ - სიღარიბე რჩება მთავარ ეკონომიკურ გამოწვევეად ჩვენი ეკონომიკისთვის დ ამე აღვნიშნე ჩემს გამოსვლაში, რომ სიღარიბის დაძლევა, ბუნებრივია, ეს არის კომპლექსური ამოცანა, მაგრამ წარმატება და წარუმატებლობა სიღარიბის დაძლევაში რელურად გადის მტავარ ამოცანაზე. ეს არის მცირე და საშუალო მეწარმეობის მხარდაჭერა. ეს არის ერთადერთი სწორი გზა, რომ საქართველოში ერთხელ და სამუდამოდ დავძლიოთ სიღარიბე.“
არჩილ თალაკვაძე: „ - მაინტერესებს თქვენი ხედვა და ის კონკრეტული ნაბიჯები , რის გადადგმასაც გეგმავს პრემიერ-მინისტრი და მისი კაბინეტი შსს-ში მიმდინარე რეფორმებთან და პოლიცილებთან დაკავშირებით.“
მამუკა ბახტაძე: „ - რა თქმა უნდა, ის რეფორმათა პაკეტი, რომელიც წარმოადგინა შსს-მ არის ძალიან მნიშვნელოვანი. ჩვენ ყველას კარგად უნდა გვესმოდეს, რომ ჩვენი სურვილი და მიზანია, რომ თვისობრივად და ხარისხობრივად ჩვენი პოლიცია ავიდეს ახალ დონეზე. რა თქმა უნდა, ეს შესაბამის გამოწვევებთან არის დაკავშირებული. მე მინდა რამდენიმე მნიშვნელოვან რეფორმას გავუსვა ხაზი. ეს იყო ადამიანის უფლებების დეპარტამენტის შექმნა, რომელიც ძალიან მნიშვნელოვანია. ამასთან ერთად საგმოძიებო კომპონენტის გაძლიერება. წინა წლებში, მოგეხსენებათ, რომ ეს კომპონენტი იყო ძალიან დაქვეითებული და ბუნებრივია თავამედროვე პოლიციაში საგამოძიებო ნაწილი, მათ შორის თანამედროვე ტექნოლოგიების გამოყენების, არის უმნიშვნელოვანესი მომენტი წარმატებისთვის. აწედან გამომდინარე მე პირადად სრულად მხარს ვუწერ იმ ინიციატივებს, რომლიც ამ პაკეტის ფარგლებში არის წარმოდგენილი. ამასთან ერთად უკვე გაჟღერდა და  მეც ჩემს გამოსვლაში ვახსენე, რომ მიღებულია გადაწყვეტილება მომავალი თვიდან ხელფასების ზრდასთან დაკავშირებით.“
სალომე სამადაშვილი: „ - სუსი სავარაუდოდ უსმენს ყველა ჩვენთაგანს, ვინც შეკრებილი ვართ აქ ამ დარბაზში იმიტომ, რომ სწორედ პოლიტიკური მიზნებისთვის იყენებს თქვენც პატივცემულო უმრავლესობა პოლიტიკური მიზენბისთვის იყენებს მას სახელმწიფო. რა არის თქვენი ხედვა ამ რეფორმის თვალსაზრისით. თქვენ ჩვენ ფრაქციასთან შეხვედრაზე დაადასტურეთ, რომ მიიღეთ მონაწილეობა თაღლითურ სქემაში, რაც შეეხება პოლიტიკური პარტიების დაფინანსებას არსებული კანონის გვერდის ავლით და შესაძლოა, ასევე მიიღეთ მონაწილეობა, ასევე, სავარაუოდოდ, უკანონო შემოსვალების გათეთრების, ასე ვთქვათ ფულის გათეთრების სქემაში. ჩვენ მიგვაჩნია, რომ პროკურატურამ უნდა დაუყოვნებლივ აღძრას საქმე და გამოიძიოს თქვენი მონაწილეობა თაღლითურ და შესაძლოა ასევე კიდევ ერთხელ ვიმეორებ ძლიან მძიმე დანაშაულში, რომელიც ისჯება 3-დან 6 წლამდე თავისუფლების აღკვეთით თუ ეს ასევე უკავშირდებოდა ფულის გათეთრების სქემას და მაინტერესებს აპირებთ თუ არა ითანამშრომლოთ გამოძიების პროცესთან“.

მამუკა ბახტაძე: „ - რა დასკვნაზეა საუბარი, ქ-ნო სალომე, არა ვარ საქმის კურსში. თუ გადმომცემთ გავეცნობი. რაც შეეხება ფარულ მოსმენებს, საქართველოში მოქმედებს პერსონალურ მონაცემთა დაცვის ინსპექტორი და მე ვიცი ეს ინსტიტუტი არის მხარდაჭერილი ძალიან ბევრი საერთაშორისო ორგანიზაციის მიერ და ის თავის საქმიანობას ამ ორგანიზაციის შეფასების მიხედვით ახორციელებს საკმაოდ ეფექტურად. რაც შეეხება დაფინასებას ჩემს მიერ ენმ-ს 20 000 ლარით, მე გავეცი ამ კითხვაზე ამომწურავი პასუხი გუშინ და ვინც ვერ გაიგო ან არ გაიგო დღესაც გავიმეორებ, რომ მე ჩემი თანხა არასდროს არ გადამირიცხავს ენმ-სთვის და თქვენს მიერ ინიცირებულმა კანონმა, რომელმაც აკრზალა იურიდიული პირების დაფინანსება პარტიებისთვის, იქედან გამომდინარე, რომ ქართულ ოცნებას არ ქონდა საშუალება მიეღო შესაბამისი დაფინასება 2012 წლის არჩევნებში და ამავე დროს ასეთ კანონს თქვენ მიეცით უკუქმედების ძალა, გამოიწვია ის, რომ ტენიკურად მოხდა გამოყენება ფიზიკური პირების ანგარიშების და ესეთი არის 30000 ადამიანზე მეტი. შესაბამისად, თუ ეს იყო თაღლითობა, ძალიან საინტერესოა მაშინ ამ თაღლითობის ბენეფიციარი ვინ არის მაშინ“.

სალომე სამადაშვილი: „ -  გუშინ თქვენ ჩვენს ფრაქციასთან შეხვედრაზე დაადასტურეთ, რომ მიიღეთ მონაწილეობა თაღლითურ სქემაში,  რაც შეეხება პოლიტიკური პარტიების დაფინანსებას.“
მამუკა ბახტაძე: „ - თქვენს მიერ ინიცირებულმა კანონმა,  რომელმაც აკრძალა იურიდიული პირების მიერ დაფინანსება პარტიების,  იქიდან გამომდინარე რომ ქართულ ოცნებას არ ჰქონდოდა საშუალება მიეღო შესაბამისი დაფინანსება 2012 წლის არჩევნებში გამოიწვია ის, რომ ტექნიკურად მოხდა გამოყენება ფიზიკური პირების ანგარიშების და ასეთია 30 ათას ადამიანეზე მეტი.“ 

სერგო რატიანი: „ - პედაგოგები, რომლებსაც აქვთ სერთიფიცირება 58 ათასიდან არის 16 ათასი, მხოლოდ 5 ათასს აქვს კუთვნილი 800 ლარი“.

მამუკა ბახტაძე: „ - ყველა მათგანს ექნება შეთავაზება რომ იმუშაოს იმ საათების რაოდენობით, რაც საჭიროა და ეს უკვე მათ ნებაზე იქნება თუ ვინმე უარს იტყვის. ყველა ის მასწავლებელი, ვინც ამ ფორმატში კომპეტენცია დაადასტურა,  შეუცვლის სტატუსს და მოემატება ხელფასი. ახალი სასწავლო წლიდან დამატებთ 7 ათასზე მეტი მასწავლებელი დაიწყებს ახალი სტატუსით საქმიანობას და მათი საერთო რაოდენობა გადააჭარბებს 25 ათასს ადამიანს.“
გიორგი კანდელაკი: „ - გვპირდებით თუ არა, რომ თქვენ, როგორც საპარლამენტო რესპუბლიკის პრემიერი,  პარლამენტრში საქმიან ვითარებაში, თუნდაც, შეზრუდული დროით, ივლით რეგულარულად, თუნდაც,  თვეში ერთხელ“. 

მამუკა ბახტაძე: „ - მე ვიყავი მინისტრი 7 თვის განმავლობაში და შეგიძლიათ დათვალოთ რამდენჯერ ვიყავი პარლამენტში, მათ შორის ჩემი ინიციატივით,  გამოვთქვი სურვილი, რომ შევხვედროდი თქვენს პოლიტიკურ გუნდს და ჩემი მიზეზით ნამდივლად არ მომხდარა, რომ ვერ მოხდა ამ შევხედრის ორგანიზება. ეს მიუთითებს ჩემს განწყობაზე პარლამენტითან ურთიერთობაში.“  

გიგა ბოკერია: „ - მე ასეთი კითხვა მაქვს თქვენთან - თქვენი ამ  ახალი ბრწყინვალე იდეებიდან, რომლის განხორციელებაში გიშლიდათ თქვენ ხელს პრემიერი კვირიკაშვილი? რომელს  გიბლოკავდათ აქამდე? თუ არც  ერთს არ გიბლოკავდათ და ეს ბრწყინვალე იდეა მოგივიდათ მას შემდეგ, რაც გაირკვა, რომ მისი მოხსნა გადაწყდა? ამაზე  უნდა გასცეთ პასუხი საზოგადოებას. მეორე: თვქენ  არაფერი გითქვამთ რეალურად, სასამართლო სისტემაზე და მის რეფორმირებაზე. აქედან , სწორად გავიგე მეც, რომ წულუკიანის ჭკუაზე ხართ და თვლით, რომ აქ ყველაფერი კარგადაა. ამ თემას მერე გავაგრელებ იდევ. მაგალითად, ნაფიცმსაჯულთა ინსტიტუტი, რომელმაც ნდობა უნდა მოიტანოს სასამართლოში და რეალური შეჯიბრებითობა, რომელიც თვქენმა გუნდმა გააჩერა, რომლის გაფართოებაც. ამაზე გვითხარით, ან დაგვიმძიმეთ ვითარება, რომ თქვენც ასე თვლით, ან  გვითხარით, რომ არ იზიარებთ იმ მოსაზრებებს, რომლებიც აქვს თვქენს ერთ-ერთ მინისტრს, წულუკიანს“. 

მამუკა ბახტაძე: „ - გიორგი კვირიკაშვილი ძალიან ბევრ ინიციატივას იზიარებდა და ბევრი ინიციატივა ერთობლივადაც გაგვიკეთებია. ჩვენ გვაქვს ჩვენი კონკრეტული ხედვა, რომელიც მოიცავს ძალიან ბევრ მიმართულებას. ჩვენ გვჭირდება ძალიან აქტიურად განვავითაროთ ბევრი სხვა კომპეტენციები. რაც შეეხება ნაფიცი მსაჯულების ინსტიტუტს, რა თქმა უნდა, ეს არის სასიცოცხლოდ მნიშვნელოვანი ჩვენი დემოკრატიისთვის, ჩვენი დემოკრატიული ინსტიტუტების განვითარებისთვის. მინდა გითხრათ, რომ უკვე 7 ქალაქში მოქმედებს ეს ყველაფერი, მაგრამ რა თქმა უნდა, კიდევ უფრო დაჩქარებული ტემპით უნდა გავაძლიეროთ აღნიშნული ინსტიტუტი, ვინაიდან მე სრულებით ვემხრობი იმ იდეას, რომ ნაფიცმსაჯულთა ინსტიტუტი არის სწორედ ის ერთ-ერთი ყველაზე მთავარი ორგანო თუ ინსტიტუტი, რომელიც შეძენს მაქსიმალურ ობიექტურობას ამ სფეროს. აქვე მინდა შეგეკითხოთ, უფრო სწორედ ვიცი დაახლოებით თქვენ რას გულისხმობთ, რომ ჩვენ მავნებლური პროექტები წარმოვადინეთ პროგრამაში და როგორც მე ვფიქრობ თქვენ აქ გულისხმობთ ჭარბვალიანობის აღმოფხვრასთან დაკავშირებულ პროექტს. თქვენ გუშინ გადმოგეცათ დოკუმენტი ბ-ნო გიგა, რომლის მიხედვითაც ჩანს, რომ ეს რეგულაცია იქნება ეკონომიკურ ზრდაზე ორიენტირებული. ეს არ არის ჩემი შეფასება, ან რომელიმე ჩემი კოლეგის. ეს არის კომპანია მუდიზის შეფასება, რომელიც აფასებს მსოფლიოში ყველა სახელმწიფო ეკონომიკურ პოლიტიკას და სწორედ ის ადასტურებს წაიკითხეთ პირველი წინადადება, რომ ეს იქნება ძალიან დადებითი ნაბიჯი ჩვენი ეკონომიკისთვის. გუშინ თქვენ ეს საბუთი გადმოგეცათ, ძალიან ცუდია თუ არ გაეცანით.“ 

რომან გოცირიძე: „ - 650 ათასი ადამიანი არის თურმე, მევალეთა რეესტრში. რამდენი ათასი ადამიანი იყო ამ სიაში, სანამ არ გაუფასურდებოდა ლარი? ჭარბვალიანობა ვის დროს წარმოიქმნა?“ 

მამუკა ბახტაძე: „ - ეს ყველაფერი დაიწყო  2007 წელს შეტანილი ცვლილებიდან, რომლის მიხედვითაც, თქვენ მოხსენით ეფექტურ განკვეთზე ზედა ზღვარი და ამის შემდეგ მივიღეთ ჩვენ ე.წ. სესხები 200-300-400-500%-ით, ეს იყო ძალიან ცუდი გადაწყვეტილება, ბატონო რომან.“  

პარლამენტარებმა  მამუკა ბახტაძის გამოსვლა შეაფასეს, იკამათეს და კომენტარები გააკეთეს
მამუკა ბახტაძის გამოსვლის შემდეგ უკვე გაკეთდა პირველი შეფასებები  დეპუტატების მხრიდან.  ოპოზიცია  აცხადებს, რომ  მამუკა ბახტაძის მიერ  წარდგენილი ხედვა  არ პასუხობს ქვეყნის განვითარების არცერთ გამოწვევას. უმრავლესობაში კი ამბობენ, რომ   სწორდ მამუკა ბახტაძის ხედვა არის ის გამოსავალი ქვეყნის რთული ვითარებიდან გამოსაყვანად.
ირაკლი სესიაშვილი: „ - მოულოდნელად სასიამოვნო იყო ის, რომ ბატონმა მამუკამ ძალიან მოკლე ვადაში  შეძლო წარმოედგინა ის სამთავრობო პროგრამა, რომელიც მოიცავს მართლაც ამბიციურ და ძალიან საინტერესო რეფორმების გეგმას. მე ამას არ ველოდი იმიტომ, რომ დრო იყო მოკლე. რაც მაფიქრებინებს, რომ მას სწორად აქვს გააზრებული ქვეყნის განვითარების მიმართულებები. ისევე  როგორც ეს რეფორმები ეყრდნობა იმ პრობლემების ანალიზს, რაც  ქვეყანაში არსებობს. მამუკა არის გახსნილი პრემიერ-მინისტრობის კანდიდატი და ეს ეტყობა კიდევაც პროცესს, რომ  გადაწყვეტილებები მიიღება პარლამენტთან ძალინ მჭიდრო თანამშრომლობით... როდესაც ჩვენ ვხედავთ, რომ ჩვენი ოპონენტები ცდილობენ სპექტაკლის დადგმით მოახდინონ და წარმოაჩინონ თავისი ქცევა, ეს აბსოლუტურად სცდება რეალობას. ბატონი ბოკერია გუშინ პრემიერს მიმართავდა და ეუბნებოდა, რომ ჩვენ დაგიბარეთ დღეს და მინისტრების პასუხი კი არ გვინდა, თქვენი პასუხი გვინდა, ჩვენ დაგიბარეთ. ცოტა უხეშად მოსასმენია ასეთი სიტყვები. ბატონი ბოკერია თავის დროზე იყო საკმაოდ გავლენიანი პირი. ის იყო როგორც ფორმალური, ისე არაფორმალური მმართველი და პოლიტიკური რუხი კარდინალი და თუ ვინმეს დაბარების თავი ჰქონდა ბატონ გიორგის, შეეძლო დაებარებინა ახალაია, მერაბიშვილიც, ადეიშვილიც და ა.შ  მე მასთან ვერ ვითანამშრომლებ. მისგან ვერც ბოდიშს მივიღებ. პირიქით, აქეთ ვთხოვ, რომ არ მოიხადოს ბოდიში არც მან და არც მისმა კოლეგებმა. არ მოიხადოთ ბოდიში. ბოდიში არის აბსოლუტურად სხვა განზომილება, სხვა კულტურაა. ბოდიში და მადლობა არის ლოცვა და თქვენი კულტურა ძალიან შორსაა ასეთი მოქმედებებისგან.”
დავით ჭიჭინაძე: „ - ის რაც იყო დასკვნაში ასახული ჭარბვალიანობა, ის ასახული არის დღეს ამ მოხსენებაში. შესაბამისად მე ვთვლი, რომ მემარცხენე ცენტრისტული ორიენტაციის  პროგრამა არის და დღეს ეს არის გამოწვევა არის ზუსტად, რომელიც ჩვენს ქვეყანას სჭირდება.  აქედან გამომდინარე, მე ვფიქრობ, რომ  ის რეფორმაც მცირე მთავრობის ზუსტად არის მორგებული  იმასთან დაკავშირებით, რომ  ის დაზოგილი  თანხაც წავა ზუსტად  ამ სოციალურ პროგრამებში.“ 

არჩილ თალაკვაძე:  „ - ყველაზე მნიშვნელოვანი  ახლა არის, რომ  ეკონომიკურ ზრდასთან ერთად გაიზარდოს ინკლუზიის მაჩვენებელი ანუ ეს  ნიშნავს, რომ გაიზარდოს საზოგადოების  თითოეული წევრის მონაწილეობა ეკონომიკური ზრდის პროცესში, უფრო მეტ ოჯახზე გადანაწილდეს და უფრო მეტმა ადმიანმა იგრძნოს ის ეკონომკური  ცვლილება და ზრდა, რომელიც  გვაქვს  ქვეყანაში. ეს არის მთავარი მიზანი. რაც შეეხება ხელფასების ზრდას, არსებითი ზრდა არის სამართალდამცავ სისტემაში, ასევე  საგანგებო სიტუციების მართვის სფეროში, ამას  მოჰყვება პენსიების ზრდა... პარლამენტი მიესალმება გუნდში განახლებას, მიესალმება ენერგიულ ადამიანებს, რომელთაც აქვთ პროფესიული კომპეტენცია და ძლიერი მოტივაცია, რათა გადავჭრათ ამოცანები, რომლებიც ახლა დგას ქვეყნის დღის წესრიგში. საჭიროა ქმედითი, მკვეთრი გადაწყვეტილებები. გუნდში არ არის ადამიანი, რომელიც თანაგუნდელზე გააკეთებს ისეთ განცხადებას, როგორი გაუხარდება ენმ-ს. რაც შეეხება ცვლილებებს მინისტრთა კაბინეტში, როგორც გითხარით, მამუკა ბახტაძე მოკლე დროში წარმოადგენს უკვე რესტრუქტურიზაციის გეგმას და განახლებულ შემადგენლობას მინისტრთა კაბინეტის“.
ეკა ბესელია: „ - ეს ახალი ხედვა, ახალი ეკონომიკური პოლიტიკა, სამართლიანობის პრინციპებზე აგებული და ეს არის განმსაზღვრელი სწორედ, მე მგონია, რომ არის ძალიან მნიშვნელოვანი, რაც შეიძლება, სწრაფად განხორცილედეს, ამიტომ ჩვენ ამ ინიციატივებს კონკრეტული საკანონმდებლო ცვლილებებით ვპასუხობთ, უკვე დაწყებულია ეს პროცესი და მიმდინარეობს ამ კანონპროექტების განხილვა. ეს არის საჩქარო, რადგან მოქალაქეებმა, რაც შეიძლება, სწრაფად იგრძნონ შვება... ქალბატონო სალომე და ენმ-ს მინდა მივმართო, საზოგადოება 2012 წლის ბოლომდე იყოფოდა მოძალადეებად და მსხვერპლებად; პირდაპირი ან ირიბი მსხვერპლი. კომიკურ სიტუაციაში ხართ. თქვენ ეუბნებით მამუკა ბახტაძეს და პასუხს სთხოვთ რატომ გადაირიცხა ის 20 000 ლარი?! თქვენ 2011 წლის ბოლოს, ბიძინა ივანიშვილმა განცხადება რომ გააკეთა, 2 დღეში ჩამოართვით მოქალაქეობა. მის სასამართლო პროცესზე მე და შალვა თადუმაძე რომ გამოვდიოდით, სასამართლო დარბაზში შეგვიყვანეთ, 3 ადამიანი დავეტეოდით იქ, მე-4 ვერ შემოვიდოდა. იქვე 1 კვირაში კანონები გააუქმეთ და შეცვალეთ, ქართუ ბანკი დააყადაღეთ, მსხვერპლს ეუბნებით, რატომ ხართ თქვენ მსხვერპლის როლში?! რატომ გადაირიცხა ის ფული? ხალხო, არ გრცხვენიათ? რომელი საზოგადოების სახელით ლაპარაკობთ, ქ-ნო სალომე თქვენ? კომიკურ ვითარებაში ხართ, ამიტომ 9 წლიდან ჯერ თქვენ გამოდით“. 
თამარ ჩუგოშვილი („მაესტრო“): „ - ნებისმიერი თემა, რაც საზოგაოდებას აწუხებს, ამ ყველა პრობლემაზე და კითხვაზე პასუხი უნდა გასცეს მთავრობამ პარლამენტში. ჩვენ სამწუხაროდ ეს პრაქტიკა დიდად განვითარებული ქვეყანაში არ გვაქვს, მაგრამ უნდა განვავითაროთ... ოპოზიცია იმის არის, რომ მხარი არ დაუჭიროს მთავრობას და პროგრამა დაიწუნეს. რომ მოსწონდეთ, მაინც ასე უნდა მოიქცნენ, იმიტომ რომ იპოზიციის როლია იწუნებდეს, არ მოსწონდეს, აკრიტიკებდეს და მიზეზებს პოულობდეს რატომ უნდა გააკრიტიკოს უმრავლესობის ან მთავრობის მიერ ინიცირებული სხვადასხვა ინიციატივა. მათი ბუნებრივი როლია ეს. პრობლემაა ის, როდესაც გადადის აბსურდულ არგუმენტებში და ზოგიერთ შემთხვევაში - არაეთიკურ არგუმენტებში. ვფიქრობ, რომ დღეს განსაკუთრებული ცხარე დისკუსიები არ ყოფილა საქართველოს პარლამენტში. იყო გარკვეული გამოსვლები, რომლებსაც მე სერიოზულად ვერ ვუპასუხებ… ჩვენი კომპეტენცია არის, რომ სტრუქტურა განვუსაზღვროთ, ვუთხრათ რა ფორმით უნდა იფუნქციონიროს. რაც შეეხება ინდივიდებს თუ ვის აარჩევს იმისთვის, რომ დაკისრებული მოვალეობები ეფექტურად შეასრულონ, ეს უკვე პრემიერის პრეროგატივაა. ეს პარლამენტის პრეროგატივა არ არის, ამიტომ მე გამიჭირდება იმაზე საუბარი, რამდენს დატოვებს და რამდენს - არა.“
სალომე სამადაშვილი: „ - ჩვენ დავინახეთ ბიძინა ივანიშვილის მიერ პარლამენტში მოვლენილი მორიგ ჯერზე, მე ვიტყოდი, საშუალო დონის, საშუალო შესაძლებლობების მენეჯერი, რომელსაც რატომღაც სთავაზობენ ამ ქვეყანას პრემიერ-მინისტრად, როდესაც მისი სახელი გუშინ არავინ იცოდა. ეს ადასტურებს ერთადერთ რამეს, რომ  სანამ ჩვენ არ დავასრულებთ ქვეყანაში ქართული ოცნების  და კონკრეტულად მათი პოლიტიკური მმართველის, ბიძინა ივანიშვილის მმართველობას,  ამ ქვეყანას  არ ეყოლება ის  მთავრობა, რომელიც შეძლებს, რომ გადაწყვიტოს ჩვენი  სახელმწიფოს წინაშე მდგარი რომელიმე პრობლემა ან ხალხის წიანშე მდგარი რომელიმე გამოწვევა.“ 

გიგა ბოკერია: „ - ეს არის გაგრძელება სხვადასხვა ფორმით იმ ხედვის არქონისა, რაც ახასიათებს ივანიშვილის გუნდს და ქართულ ოცნებას, მათი პოლიტიკის შედეგია ის, როგორ ჩიხშიც არის შესული ქვეყანა ყველა მიმართულებით, ეკონომიკით, სიღარიბის ზრდით, უმუშევრობის ზრდით. არცერთი მიმართულებით ჩვენ არ გაგვიგია კომპეტენტური ხედვა, რადგან ეს გუნდი მთლიანად, არამარტო პრემიერობის კანდიდატი, არის გუნდი, რომელსაც არ გააჩნია არანაირი პოლიტიკური ფუნდამენტური შეხედულებები, არც ხედვა“. 

დავით ბაქრაძე: „ - პირველი ტესტი გახლავთ ის, რომ  თუ ახალ მთავრობაში იქნება ქალბატონი თეა წულუკიანი, ე.ი. არაფერი არ შეიცვლება, მეორე  ტესტი  გახლავთ ის, რომ  თუ მთავრობაში ისევ იუსტიციის დღევანდელი მინისტრი დაასახელებს მთავარ პროკურორს, ე.ი. არაფერი  არ შეიცვლება. თუ  ახალი მთავრობა არ შექმნის დამოუკიდებელ საგამოძიებო  ორგანოს და არ შეცვლის  შს სამინისტროსა და პროკურატურის დღევანდელი ფუნქციონირების წესს, ე.ი არაფერი არ შეიცვლება. არც ერთი იმ მიმართულებით, სადაც არსებობს საზოგადოების მოლოდინი, სადაც არსებობს თუნდაც ზაზა სარალიძის და მისი ოჯახის მოლოდინი, სადაც არსებობს იმ ადამიანების მოლოდინი ვინც დღევანდელ უსამართლობას აპროტესტებს, არც ერთი ამ მიმართულებით არ მოგვისმენია არც ერთი სიტყვა  ცვლილებების აუცილებლობასთან დაკავშირებით. ამიტომ  ასეთი მიდგომით და ასეთი შემადგენლობით ეს მთავრობა ვერანაირ პოზიტივს ამ ქვეყანას ვერ მოუტანს. ეს არის მართლაც დროებითი მთავრობა, ოღონდ 2 კვირით არა,  მათ შორის  აუცილებლად დორებითი მთავრობად ა ერთადერთი გამოსავალი არის, არა სახელებისა  და გვარების გადანაცვლებაში, არამედ მთლიანად მთელი ამ პოლიტიკუი გუნდის  დამარცხებასა  და სახლში გაშვებაში“. 

ზურაბ ჭიაბერაშვილი:  „ - 2017 წლის ბიუჯეტი 2016 წელთან შედარებით  მილიარდ-ნახევრით მეტი იყო და 2018-ს 2017 -თან შედარებით 800 მილიონით მეტია.  ბიუჯეტში ყოველწლიური ნამატი საკმარისი იყო აქამდეც, რომ პენსია 50 ლარით გაზრდილიყო და ჩვენ დღესაც ვხედავთ, ევროპული საქართველო სრულიად საკმარის რესურსს, რომ წელსვე  მოხდეს პენსიების 50 ლარიანი მატება. მაგრამ აქ ისევ ვადგებით შემდეგ რამეს, რის ხარჯზე უნდა მოხდეს. ვერც ბახტაძის მთავრობა ვერ ელევა იმ უყაირათო პროგრამებს საიდანაც "ქართული ოცნების“ ბიუროკრატია და მათთან დაახლოებული ბიზნესები საზრდოობს.“
რომან გოცირიძე: „ - გაეროს ბავშვთა ფონის ბოლო  კვლევის მიხედვით საქართვლეოში სიღარიბე მნიშვნელოვნად გაიზარდა და განსაკუთრებით მძიმედ აისახა ეს პენსიონერებზე და ბავშვებზე. სწორედ იმიტომ, რომ  ქვეყანაში არ მოხდა პენსიის ზრდა, 20 ლარით პენსიის ზრდა ზედიზედ ორჯერ. ანუ  2020 წელს ჩვენ გვექნება 220 ლარის ოდენობის  პენსია. ეს იმას ნიშნავს, რომ პენსიონერების სიღარიბე  ქვეყანაში უფრო მოიმატებს, ხოლო თუ ლარი  გაუფასურდა, მისი ზრდა  აშკარად თვალშისაცემი იქნება. საქართველოს  2020 წელს ექნება იმ ზომის პენსია, რამდენიც აქვს დღეს სომხეთს. დღეს სომხეთში არის 230 ლარი... მოხსენებაში დავინახეთ ჩამორჩენილი ეკონომიკური იდეებით გაჟღენთილი შეხედულებები, დრომოჭმული, რომელიც ჯერ კიდევ შევარდნაძის პერიოდში გვქონდა გაგონილი, აქცენტები აღებული რეგულირებაზე და სახელმწიფოს როლის მეტად გაძლიერებაზე. ეს არის, ფაქტობრივად, წარუმატებლობისთვის განწირული ეკონომიკური პროგრამა.“ 

გიგა ბოკერია: „ - ამერიკის მოქალაქე და საბჭოთა მოქალაქე რომ კამათობდნენ ერთმანეთში. ამერიკელი ეუბნება, რომ ჩვენთან სიტყვის თავისუფლებაა – გამოხვალ თეთრი სახლის წინ და შეგიძლია გააკრიტიკო/გალანძღო მთავრობაო. ამაზე მკვირცხლი პასუხი გასცა საბჭოთა მოქალაქემ – რა პრობლემაა? ჩვენთანაც, კრემლის წინ გამოხვალთ და ამერიკის მთავრობას რამდენსაც გინდა გალანძღავო. რატომ გამახსენდა ეს ანეკდოტი? გუშინ წულუკიანს დაკვირვებით უსმინეთ კომიტეტზე? ჩემი მთავარი მიღწევაა, რომ ყოფილი მთავრობის, აწ უკვე ოპოზიციის წარმომადგენლები ვეღარ აკონტროლებენ სასამართლოსო. ანუ, ყოფილი კი არა, დღევანდელი მთავრობა აკონტროლებს და ეს არის მიღწევაო. ხედავთ, რამხელა გარღვევაა?“ 

მამუკა მდინარაძე: „ - ორი ნაციონალი ეკამათება ერთმანეთს რომ ნიანგი დაფრინავს თუა რაო, ერთი ეკითხება მეორეს და ხომ არ გაგიჟდი, ნორმალური თუ ხარო, რა ნიანგი დაფრინავსო? მიშამ, რომ თქვაო?! მთლად მტრედივით ვერ დაფრინავსო, მაგრამ ისე როგორ ვერ დაფრინავსო, რას ლაპარაკობო. მოკლედ, თქვენ გათავისუფლდით, ჯერ ქვეყანა გათავისუფლდა ამ აზროვნებისგან, მერე გათავისუფლდით თქვენ და ახლა არის მესამე ეტაპი, თქვენ უნდა გათავისუფლდეთ ნაცების ამ აზროვნებისგან.“
რომან გოცირიძე: „ - გვინახავს ხომ ფილმები, აი ფიქტიური ქორწინება და ხელშეკრულება და პირველად დავინახეთ ჩვენს რეალობაში, რომ თურმე არსებობს ფიქტიური მთავრობა. გვიზის მინისტრები და არა და არ არიან მინისტრები. აი როგორ არის იცით? დაუკარით, უპატარძლო ქორწილიაო. არც ის გამიკვირდება, თუ მინისტრთა კაბინეტში ჩვენ ვიხილავთ რომელიმე პირად მზარეულს. აი, ეს არის თქვენი საკადრო პოლიტიკა. პირადობაზე აგებული საკადრო პოლიტიკა“.

არჩილ თალაკვაძე: „ - კარგად ვერ გავიგე, პირადულზე საუბრობდით თუ პირატულზე?  იმიტომ, რომ პირატების გუნდის წევრი დღეს თვითონ ბრძანდება და სამწუხაროდ, ბატონი რომანი ვერ ამჩნევს საკუთარ გუნდში პირატებს და იმ ადამიანებს, რომლებმაც მთელი ქვეყანა პირადულს გადააყოლეს და ეჩვენება, რომ ჩვენ ვიღებთ აქ პირადულ გადაწყვეტილებებს“.

ირმა ინაშვილი: „ - კარგი იქნება, თუ იმ თაროზე შემოდებულ საქმეებს გადმოვიღებთ, ამ ადმიანებს დავუმტკიცებთ მათ მიერ ჩადენილ დანაშაულებებს და მიბრძანდებიან მათსავე აშენებულ მატროსოვის ციხეში.  თუ სამართლიანობა  აღდგება,  ამ ქვეყანაში მშვიდობა და სტაბილურობა ვერ იქნება“.
ირმა ნადირაძე: „ - ერთი შეხედვით ჩვენ საქმე გვაქვს აბსურდის თეატრთან იმიტომ, რომ თქვენ შექმენით ფონი და მკაფიოდ გვითხარით, რომ  პრემიერი კვირიკაშვილი წავიდა არასწორი ეკონომიკური პოლიტიკის გამო. მეორეს მხრივ, გუშინ ამ დარბაზში და მთელი დღე ვისმენთ, რომ ქვეყანა მიდის უპრეცენდენტოდ წინ. მე მოგიწოდებთ, რომ დაარწმუნოთ ბიძინა იავნიშვილი, რომ მისი ახალ კაბინეტში ყოფნა თქვენთვისაც არ არის კარგი. გუშინ ვფიქრობდი, რომ რაღა უნდა გამიკვირდეს მისგან, მაგრამ როდესაც ვნახე, როგორ საუბრობდა ბატონ კვირიკაშვილის შეცდომებზე, ეს უკვე თქვენგანაც კი, ქალაბატონო თეა, ახალი სიმაღლეების დაპყრობაა და ეს არ არის კარგი. სკამის შესანარჩუნებლად ყველა ქმედება არ არის გამართლებული, მაგრამ მერე ისიც გამახსენდა ზუსტად ასე რომ მოექეცით ალასანიას და ჩემი გაკვირვება თქვენი საქციელით შევწყვიტე.“
აღმასრულებელი ხელისუფლების წარმომადგენლებმა პარლამენტში განცხადებები გააკეთეს
თეა წულუკიანი: „ - მე-18 მუხლზე იყო მნიშვნელოვანი არგუმენტების ჭიდილი. ეს ვიცით ყველამ და საბოლოოდ დიდმა პალატამ დაადგინა ამას ვკითხულობთ 329-332 პარაგრაფებში თქვა, რომ არც დაკავება და არც წინასწარ პატიმრობაში ყოფნა ვანო მერაბიშვილისა მიზნად არ ისახავდა მისი პოლიტიკური სცენიდან გაყვანას, რასაც ამტკიცებდა ჩვენი მოწინააღმდეგე მხარე. შესაბამისად, არ დარღვეულა კონვენციის 18 მუხლი. არ დაგიმალავთ და გეტყვით, რომ ჩემთვის, როგორც სახელმწიფოს წარმომადგენლისთვის სტრასბურგის სასამართლოს წინაშე სწორედ 18 მუხლის ეს ნაწილი იყო ყველაზე მნიშვნელოვანი, ამით დამთავრდა დისკუსია იმ თემაზე, არის თუ არა ვანო მერაბიშვილი პოლიტიკური პატიმარი. პასუხია რომ არ არის. რაც შეეხება დარღვევას, აქ ჩვენ ასევე ბევრჯერ ვთქვით და კიდევ ერთხელ აქ ვიტყვი, რომ სამოქმედო გეგმა წარდგენილია მინისტრთა კომიტეტში და ჩვენ რა თქმა უნდა მზად ვართ, რომ საკნიდან გაყვანის ეპიზოდზე, რომელიც, როგორც სტრასბურგის სასამართლომ თქვა არავითარ გავლენას არ ახდენს პატიმრობის კანონიერებაზე, როდესაც და მანამდეც და მითუმეტეს როცა უკვე ახალი მთვარი პროკურორი ეყოლება ქვეყანას, გამოძიება განახლდეს. მე იმედი მაქვს, რომ ეს მანამდეც მოხდება და კიდევ ერთხელ მოვუსმინოთ მოწმეებს და ახალ მტკიცებულებებს თუ ასეთი გაჩნდა“.
ქეთევან ციხელაშვილი: „ - პროგრამა, რომელიც არის წარმოდგენილი და აქვს გამოკვეთილი პრიორიტეტები, ვფიქრობ, რომ არის აბსოლუტურად ადეკვატური, სწორი, ძალიან პროგრესული ხედვა და პასუხი ყველა იმ გამოწვევაზე, რომელიც დღეს გააჩნია ქვეყანას და თანხვედრაშია იმ ამოცანებთან და მიზნებთან, რომლებიც არის ჩვენი ხალხის ამოცანა. ვფიქრობ, რომ ერთ-ერთი მთავარი პოსტულატი არ პროგრამისა არის ის, რომ ეკონომიკურ ზრდასა და განვითარებასთან ერთად მაქსიმალურად იქნეს დროში შემჭიდროებული ვადები, რომ ეს სიკეთე დავიდეს თითოეულ ოჯახამდე“. 
ლევან დავითაშვილი: „ - პრემიერის ბევრი ინიციატივა უკავშირდებოდა, მათ შორის, ეკოლოგიურ გარემოს, გარემოს დაცვის საკითხებს, მწვანე ეკონომიკის მიმართულებები გაძლიერებას, მნიშვნელოვანია, შევქმნათ ისეთი პლატფორმა, რომლესაც ექნება მაღალი საზოგადოებრივი ნდობა სხვადასხვა უწყების და ვფიქრობ, რომ ეს გაამარტივებს სადავო პროცესების გადაწყვეტას.“ 

დავით ზალკალიანი: „ - აუცილებელია ვისაუბროთ არა ფორმატის ცვლილებაზე,  არამედ ამ ფორმატისთვის რაც შეიძლება მეტი დინამიკის მიცემა.“
გიორგი გახარია: „ -  ნარკოტიკებთან ბრძოლა არ  დაწყებულა არც ბასიანით და არც დამთავრდება ბასიანით.  შსს-სთვის არ იარსებებს დახურული სივრცეები მაშინ, როდესაც საკითხი ეხება ნარკოტიკებას და ჩვენ ყოველთვის  მაქსიმალურს გავაკეთებთ იმისთვის, რომ ყველა სახის ნარკოტიკებთან ბრძოლა იყოს ეფექტური.“

კახა კახიშვილი:  „ - შერწყმის მოდელი კარგად გააზრებული უნდა იყოს იმისთვის, რომ არ მივიღოთ სისტემის კოლაფსი. სანამ ეს სამინისტროები გაერთიანდება, დარწმუნებული ვარ, შესაძლებლობა მექნება, ჩემი კომპეტენციის ფარგლებში, ჩემი აზრი პრემიერ-მინისტრს წარვუდგინო. ერთი მხრივ, უხერხულიცაა, როცა არსებობს ისეთი სახის სამინისტრო, რომელიც სხვა ქვეყნებში არ არის – სასჯელაღსრულებისა და პრობაციის სამინისტრო. ევროპულ ქვეყნებში ეს მოდელი არ არის. ევროპულ ქვეყნებში იუსტიციის დაქვემდებარებაშია, მაგრამ თავიდან ბოლომდე ავტონომიური და დამოუკიდებელია ისე, რომ ფაქტობრივად, იუსტიციის მინისტრი არც და ვერც ერევა დეპარტამენტების საქმიანობაში. დღეს, როცა ვსაუბრობთ იმაზე, რომ საპრეზიდენტო არჩევნების შემდეგ პროკურატურა დამოუკიდებელი იქნება და არა იუსტიციის სამინისტროს დაქვემდებარების ქვეშ, ამ სისტემის იუსტიციის სამინისტროში დაბრუნება სავსებით ლოგიკურია, მაგრამ კარგად უნდა იყოს გაანალიზებული. კერძოდ, იქნება თუ არა გაერთიანებული ბიუჯეტი – იუსტიციას ექნება ავტონომიური ბიუჯეტი ცალკე და ცალკე პენიტენციურ დეპარტამენტს, ასევე ვინ დანიშნავს ოპერატიულ თანამშრომელს და რიგით შემადგენლობას – პენიტენციური დეპარტამენტის უფროსი დანიშნავს თუ იუსტიციის მინისტრი და ა.შ. მე სად ვიქნები, ამას მნიშვნელობა არ აქვს.“ 

დავით სერგეენკო: „ - არის სურვილი და არის მოვალეობა და შესაძლებლობები, სურვილით მე ყოველთვის ექიმობა მინდოდა.. მცირე მთავრობის უპირატესობა ამ კონკრეტულ შემთხვევაში არის ის, რომ არა საკუთრივ თანამშრომლების სამსახურიდან გაშვება და ხელფასის დაზოგვა, არამედ ისეთი სისტემის შექმნა, როდესაც გადაწყვეტილების მიღებიდან გენერირებამდე, ამ გადაწყვეტილების აღსრულებამდე გადის მინიმალური დრო, ანუ სწრაფი გადაწყვეტილების მიღება. კონკრეტული სამინისტროების და სამსახურების გაერთიანებაზე რამდენიმე ვარიანტზე იყო მსჯელობა, აწონილ-დაწონილი იყო პლუსები და მინუსები და შეირჩევა ისეთი ვარიანტი, რომელიც მაქსიმალურად შედეგზე იქნება ორიენტირებული“. 

მიხეილ გიორგაძე: „ - რა გადაწყვეტილება იქნება საბოლოო ჯამში მიღებული, ამ სამინისტროთან მიმართებაში სწორედ ამ კონსულტაციების დასურლების შემდეგ იქნება ცნობილი.“ 

ლევან იზორია: „ - რამდენიმე ელემენტი უნდა გამოვყოთ, როდესაც მცირე მთავრობაზეა საუბარი, პირველ რიგში, მე გამოვყავი ოპტიმიზაციის ელემენტი, გამომდინარე იქედან, რომ ახალი პრიორიტეტებია დასახული, ხოლო პრიორიტეტების ფარგლებში ამოცანების შესრულებას სერიოზული თანხების მობილიზება სჭირდება. დღის წესრიგში აყენებს ეს იმის აუცილებლობას, რომ უფრო მეტი დანახარჯი იყოს მთავრობაზე და მეტი სწორედ სხვა პრიორიტეტებზე. თუ იქნება მისი მხრიდან, გუნდის მხრიდან განწყობა, რომ ის კონკრეტული ამოცანები, რომელიც თავდაცვის უწყებაში დავისახეთ და უნდა განხორციელდეს, არის სწორედ იმ გუნდის განსახორციელებლი, რომელ გუნდათ ერთადაც მივაღწიეთ ჩვენ დიდ წარმატებებს, ჩვენ ამ პასუხისმგებლობას ავიღებთ“.

ნიკოლოზ გაგუა: „ - მცირე მთავრობის კონცეფცია ითვალისწინებს კონკრეტულ ღონისძიებებს, კონკრეტულ ნაბიჯებს, რომელიც გაწერილი არის სამთავრობო პროგრამაში, ასევე, ჩვენ წარმოვადგინეთ ე.წ. რაოდენობრივი მაჩვენებლებიც, მათ შორის, ხელფასის დონე, ხელფასის ჯამური მოცულობა სამთავრობო სექტორის არ უნდა აღემატებოდეს 3,9%-ს მშპ-სთან მიმართებაში, ეს არის ჩვენი გეგმა შემდგომი ბიუჯეტისთვის. დაახლოებით, 3 კვირაში მოხდება ახალი წარდგენა, რაც უკვე უშუალოდ პრემიერის პრეროგატივაა.“
თეა წულუკიანმა მამუკა ბახტაძეს წარმატებები უსურვა („იმედი“) 
თეა წულუკიანი: „ - მინდა წარმატება ვუსურვო ბატონ მამუკა ბახტაძეს, საქართველოს პრემირ-მინისტრს, მის მთავრობას, ჩვენს მთავრობას. ქართულმა ოცნებას განსაკუთრებით გეგმების იმ ნაწილში, რომლებიც ეხება ჩვენი ხალხის კეთილდღეობას, რადგან მართლაც განსაკუთრებით ბავშვებში და ისეთ მოწყვლად ჯგუფებში, როგორიც არიან ხანდაზმულები, ბავშვები და შშმ პირები და ყველა პრაქტიკულად, რომ გამოვიდეს იმ მდგომარეობიდან, რასაც ქვია მძიმე მეკონომიკური, სოცილაური მდგომარეობა და ძალიან პირადად მე მხარდაჭერას ვუცხადებ მთავრობის ყველა იმ კომპონნეტს, რომელიც ჩემს სფეროს არ განეკუთვნება, მაგრამ ახლოს არის ძალიან იმ პრობლემებთან რომელიც ჩემს გარშემო ადამიანებსაც და ჩვენს საზოგადოებას აწუხებს.

· თქვენ გუშინ თქვით, რომ შესაძლოა ბოლო განცხადებას აკეთებდით პარლამენტის ტრიბუნიდან, რომ გვითხრათ თუ იქნებით ძირითად შემადგენლობაში 3 კვირის შემდეგ?
თ. წ. : - 3 კვირის  შემდეგ ვინ იქნება ბახტაძის კაბინეტშ,ბ ეს არის პრემიერ-მინისტრის პრეროგატივა. რაც შეეხება ჩემს კანდიდატურას, მე ამის შესახებ, რა თქმა უნდა, გარკვეული ინფორმაცია მაქვს, მაგრამ პრემიერ-მინისტრის პრეროგატივაა შეადგინოს თავისი კაბინეტი და ამ პროცესში, რომლიც 2-3 კვირას, შეიძლაბ ნაკლებსაც მოიცავდეს, საკანონმდებლო ცვლილებეიც არის განსახორციელებელი, შედგეს პარლამენტთან, უმრავლეოსბასთან სრულფასოვანი კონსულტაცია. მე ვიყავი, ვარ და ვიქნები ყოველთვის ქართული ოცნების გუდური მოთამაშე. ეს მე ბევრჯერ ვთქვი და კიდევ ერთხელ მაქვს პატივი გავიმეორო.

· თუ არ იქნებით გუნდში, რა იქნება ამის მიზეზი?
თ. წ. : - პრემირ-მინისტრის პრეროგატივაა, რომ მოომდევნო დღეებში სრულფასოვანი კონსულტაციების გზით, ამჟამინდელ კაბინეტთან, უმრავლეობასთან შეადგინოს, როგორც მან თქვა, 11-წევრიანი კაბინეტი.

· პრეზიდენტობის კანდიდატი ხომ არ იქნებით?
თ. წ. : - ეს მე არ ვიცი. საქართველოს პრემიერ-მინისტრის პრეროგატივაა, რომ შეადგინოს ახალი შემადგენლობა. მე არ ვიცი რა შემადგენლობით კონკრეტულად წარსდგება პრემიერ-მინისტრი 2-3 კვირაში. ეს არის მისი პრეროგატივა.

· როგორ წარმოგიდგენიათ სასჯელაღსრულებისა და იუსტიციის სამინისტროების გაერთიანება? შემოთავაზება რომ იყოს დათანხმედბით თუ არ დათანხმდებით პრეზიდენტობის კანიდატობას?
თ. წ. :  - არ ვიცი-მეთქი. საიდან უნდა ვიცოდე. თქვენ და კიდევ ბევრ ადამიანს პარლამენტში გონია, რომ ყველა კითხვაზე ვიცი პასუხი და აქვთ ეჭვი, რომ არ გაწვდით ამ პასუხებს, არ ვიცი.

· რაც შეეხება თქვენ ხედავზე გაერთიანდეს იუსტიციის სამინისტრო და სასჯელაღსრულების სამინისტრო?
თ. წ. :  - მე ვიცი, რომ 2012 წლის 1 ოქტომბრის გამარჯვებისთვის პატარა კენჭი დავდე ქართული ოცნების ლურჯი დროშის ქვეშ და 72%-ით ურთულეს, ძალიან დიდ ნაძალადევში, ნაძალადეველებთან ერთად დავდე გამარჯვება. შესაბამისად,მას მერე მე ვარ ქართულ ოცნებასთან ერთად და ზუსტად ვიცი, რომ მომავალშიც ვიქნები ქართულ ოცნებასთან ერთად.

· რა შეეხება თქვენს ხედვას უნდა გაერთიანდეს თუ არა სასჯელაღსრულების სამინისტრო? კახი კახიშვილმა იაუბრა, რომ გარკვეული საფრთხეები არსებობს ვთქვათ მისი უწყების სხვადსხვა სამინისტროებში გადანაწილებასთან დაკავშირებით. თქვენი ხედვა როგორია?
თ. წ. :  - ჩვენ როდესაც გვქონდა კონსულტაციები და მსჯელობა ბატონ მამუკასთან, როდესაც ის რამდენიმე დღის წინ იყო პრემიერ-მინისტრობის კანდიდატი, საუბარი იყო იმაზე, როგორც მან გვითხრა და აგვიხსნა და შემდეგ პარლამენტშიც წარმოსთქვა თავის სიტყვაში,რომ 14 წევრიდან შემცირდეს 11 წევრამდე. იქნება ეს იუსტიციისა და სასჯელაღსრულების სამინისტროების სისტემების გაერთიანება ამაზე კონკრეტული მსჯელობა დეტალების განხილვა ნამდვილად არ ყოფილა და ეს განხილვა და მსჯელობები რომელი უწყებები იქნებიან ეს 11 უწყება დაიწყება ხვალიდან. ეს არის ის, რაზეც ჩვენ რამდენიმე წუთის წინათ მასთან ერთად მთლიანად ახლადამტკიცებულმა კანბინეტმა ვისუბრეთ, რომ ხვლიდან ვიწყებთ სამუშაო რეჟიმში ამ საკითხების განხილვას.“
თეა წულუკიანის განცხადებით, გიორგი კვირიკაშვილმა შეცდომა დაუშვა, როდესაც ხორავას ქუჩის მკვლელობის საქმის ხელახალი გამოძიების დაწყებაზე ისაუბრა 
თეა წულუკიანის გამოსვლამ ტოკ შოუში "პირისპირ" საპარლამენტო უმრავლესობის ზოგიერთი წევრის გაღიზიანება გამოიწვია. საქმე ეხება მის განცხადებას ყოფილ პრემირ-მინისტრზე. წულუკიანის თქმით, გიორგი კვირიკაშვილმა შეცდომა დაუშვა, როცა ხორავას ქუჩის მკვლელობის საქმის ხელახალი გამოძიება დაწყებაზე ისაუბრა. თეა წულუკიანს შეახსენეს, რომ საუბარი კვირიკაშვილის სეცდომებზე დაგვინებული და არაკორექტულია.

თეა წულუკიანი: „ - როდესა პრმეირ-მინისტრმა კვირიკაშვილმა ეს განცხადება გააკეთა. მან დაუშვა, სამწუხაროდ, შეცდომა. მე ამას ღიად ვამბობ. სამწუხაროა, რომ ამის თქმა მიწევს, მაგრამ ეს იყო ფაქტობრივი შეცდომა... ძიება არ დაწყებულა თავიდან. როდესაც საქმეზე დადგა ის მტკიცებულებები იმ ვადაში, რა ვადასაც ითვალისწინებს დაახლოებით 40-დღიან ვადას არასრულწლოვანთა მართლმსაჯულების კოდექსი, რა დონეზეც იყო მზად მტკიცებულებების საქმე რამდენიმე პირის ნაწილში, ის წარიმართა სასამართლოში და დანარჩენ ნაწილებზე საქმის გამოიყო გამოიყო გამოძიებიდან დანარჩენი ეპიზოდები თუ კითხვის ნიშნები, სალაპარაკო ენაზე და მათზე გამოძიება გაგრძელდა... გამოძიება პირველი დღიდან დღემდე მიმდინარეობდა შსს-ში და არა პოკურატურაში და პროკურატურას პირველივე დღიდან დღემდე ჰქონდა შსს-ს გამომძიებლებზე საპროცესო ხელმძღვანელოის ფუნქცია. გამოძიება თავიდან იწყება და შსს-ში ბრუნდება ეს იყო ფაქტობრივი შეცდომა. ნუ მომთხოვთ ვთქვა ამაზე მეტი. კვირიკაშვილი ყოველთვის ატარებდა, რა თქმა უნდა თათბირებსაც, გვისმენდა კიდეც, მაგრამ როდესაც არის მაღალი ემოციური ფონი, ასეთი შეცდომა შეიძლება დამემართოს მეც, შეიძლება დაგემართოთ თქვენც.”
დავით ჭიჭინაძე: „ - ეს კიდევ ერთხელ მიუთითებს, რომ ადამიანები კონიუნქტურით ცხოვრობენ და არა ღირებულებებით... გიორგი კვირიკაშვილი არ იყო ის ადამიანი, ვინც შენიშვნებს არ იღებდა. შეეძლო მას ეთქვა მაშინვე და დაემშვიდებინა საზოგადოებაც და გიორგი კვირიკაშვილიც. წასვლა და ადამიანის ზურგს უკან საუბარი, რომ მან არასწორედ მიიღო გადაწყვეტილება, მე ფიქრობ, რომ ეს არის არასწორი და არაკოლეგიალური.“
ეკა ბესელია: „ - შეიძლება ეს არასწორად იყო ინტერპრეტირებული არაპროფესინალის, არა იმ სპეცილისტის მიერ ვინც არ იცის სისხლის სამართლის პროცესი. პრმეირმა თქვა ის, რაც ჩემთვის როგორც იურისტისთვის იყო უფრო გასაგები იმ მხრივ, რომ მივხვდი, რომ ქვემდებარეობის საკითხთან დაკავშირებით ეს იყო წმინდა პროცესუალური საკითხი, რომელიც საჭიროებდა დაზუსტებას. კერძოდ, ის, რომ გამოძიება ისევ იყო შსს-ს ქვეშ, უბრალოდ მიმდინარეობდა უკვე სხვა ფატების და სხვა გარემოებების დადგენის მიზნით.“
არჩილ თალაკვაძე: „ - ბოლომდე ჯერ კიდევ არ არის მართლმსაჯულება ამ საქმეზე აღსრულებული, ამიტომ ჩვენ შევქმენით საგამოძიებო კომისია და შსს-მ დანარჩენ საქმეებზე, რომელიც მომხდარს უკავშირდება, გამოძიება ინტენსიურად წარმართა.“

ზურაბ ჭიაბერაშვილი: „ - დღესაც წულუკიანი აგრძელებს ამ საქმეზე განცხადებებს, რომელიც არ უწყობს ხელს იმას, რაც არის საზოგადოების მოთხოვნა. ეს არის დადგინდეს რა მოხდა უშუალოდ ხორავას ქუჩაზე და ვინ არიან მკვლელები და მეორეს მხრივ დადგინდეს უშუალოდ ვისი მცდელობით, დავალებითა და ვისი შესრულებით მოხდა საქმის მიჩქმალვის მცდელობა.“ 

წულუკიანის განცხადება ზაზა სარალიძისათვის მოულოდნელი არ ყოფილა („მაესტრო“)
ზაზა სარალიძე წულუკიანის გადადგომას და მის პასუხისგებაში მიცემას ითხოვს. 
ზაზა სარალიძე: „ - წულუკიანმა თავისივე სიტყვებით დაადასტურა თავისი და გახარიას უნიათობა, ისევ და ისევ. გამოძიება გამოყოფილი რომ იყო, ეს ისედაც ვიცოდი და ძიებაში იყო საქმე, ესეიგი არ იძიებდნენ და მფარველობდნენ ისევ თითონ გახარია და გახარია უწყება. ზუსტად მიუთითებს იმაზე, რომ არც ერთია თანამდებობის შესაფერისი და არც მეორე. თუ 6 თვის წინ გამოძიება დაიწყო, რომელიც ნამდვილად ვიცი, რომ დაწყებული იყო გამოყოფილი საქმე და დღემდე ვერაფერი გამოაშკარავეს, ესე იგი არაფრის გამკეთებლები არ არიან და არაფრის გამხსენებლი არ არიან და თითონვე მფარველობენ ამ გამოძიებას.“

 თეა წულუკიანის ამ განცხადებას უპასუხისმგებლოს უწოდებს სარალიძის უფლებადამცველი. ნეტსან ლონდარიძე ამბობს, რომ გამომძიებლებმა პირადად დაადასტურეს, რომ მომხდარიდან საქმე მალევე პროკურატურას გადაეცა. 

ნესტან ლონდარიძე: „ - საკმაოდ მაღალი თანამდებობის პირები გამოდიან და აცხადებენ, ხორავას ქუჩაზე განვითარებულ მოვლენებთან დაკავშირებით და ეს განცხადებები შეიცავს ურთიერთგამომრიცხავ გარემოებებს. უმჯობესი იქნებოდა თანამდებობის პირები გაერკვნენ საქმის ვითარებაში. რა თქმა უნდა შეაფასონ ერთიანი პოლიტიკა საქმესთან მიმართებაში და შემდეგ გაკეთდეს საჯარო განცხადებები“. 

არასაპარლამენტო ოპოზიციაში მთავრობის დამტკიცების პროცესი შეაფასეს (რუსთავი-2)
არასაპარლამენტო ოპოზიციის წარმომადგენელბი ამბობენ, რომ  ირღვევა კონსტიტუცია,  პარლამენტის წევრებმა არ იციან, რამდენ ხანს იმუშავებს   ის  მინისტრთა კაბინეტი, რომლებსაც  ნდობა უნდა გამოუცხადონ. ოპოზიციის მტკიცებით, პროცესებს მართავს  ქართული  ოცნების პარტიის თავმჯდომარე და  ყველაფერი დამოკიდებულია იმაზე, თუ რა გადაწყვეტილებას მიიღებს ბიძინა ივანიშვილი. 

თამარ კორძაია: „ - ბიძინა ივანიშვილი საქართველოს მართავს, როგორც კორპორაციას, საქართველოს კონსტიტუცია ამ კორპორაციის წესდება ჰგონია და როგორც უნდა ისე გამოიყენებს მისი სარგებლის შესაბამისად. უცებ წარმოვიდგინოთ, რომ ბიძინა ივანიშვილმა გადაიფიქრა, რას ამბობს მაშინ პარლამენტი მთელ ამ პროცესთან დაკავშირებით და თუ შერჩა პირობით დამტკიცებული მთავრობა როგორც რეალური და მოქმედი მთავრობა. არავინ ამ შეკითხვებს არ სვამს, არავის არ აქვს საერთოდ თეორიული გათვლაც კი იმის, რომ შეიძლება უბრალოდ გადააგდოს ბახტაძემ და შეირჩინოს ეს მთავრობა. დაბნეულობა ყველა მინისტრს ეტყობა, მაგრამ სამწუხარო ის არის, რომ არცერთს არ აქვს ძალა, წინააღმდეგობა გაუწიოს ამ პროცესს და თქვას, რომ არ მინდა და წავედი.“ 

ნინო გოგუაძე: „ - მამუკა ბახტაძის პრემიერ-მინისტრად დანიშვნა გამოხატავს აგდებულ დამოკიდებულებას საქართველოს მოქალაქეებისადმი. ამ უცნაურ სქემებს, რომლის მიხედვით, მთავრობა, რომელიც არ იქნება მთავრობა და რომელსაც პარლამენტი დაამტკიცებს, არის სრულიად დემონსტრაციულად აგდებული დამოკიდებულება საქართველოს სახელმწიფოსადმი, კონსტიტუციისადმი. ხოლო, თეა წულუკიანის პარლამენტში მინისტრის თანამდებობაზე წარმოდგენა არის დაუფარავი შეურაცხყოფა და გამოწვევა საქართველოს მოსახლეობისადმი“.

შალვა ნათელაშვილი: „ - რა  თქმა უნდა, სამი კვირის შემდეგაც იგივე წარმოდგინდებიან, რაც დღეს არიან. როგორც გველს უთქვამს, ტყავი გამოვიცვალე, მაგრამ ისევ ის გველი ვარო. ივანიშვილის ყველაზე დიდი დანაშაული არის ქართული სახელმწიფოს მკვლელობა. ესენი ისე არიან მინისტრები, პრემიერები, პრეზიდენტები და დეპუტატები, როგორც მე ვარ კამბოჯის პრინცი. კაცმა ადამიანები იყიდა რაოდენობრივად და კილოგრამობით, გადაუხადა და დღეს ისინი ასრულებენ მიცემულ პირობას უსიტყვო მორჩილების, ტაშის კვრის და მასთან ერთად თუნდაც, პოლიტიკურ სამარეში წასვლის“.

ნინო ბურჯანაძე: „ - ეს არის აბსურდის თეატრი, ეს არის ვითარება, რომელიც არ ექვემდებრება არათუ პოლიტიკურ ლოგიკას, არამედ საერთოდ არანაირ ლოგიკას, მე ანალოგი არ ვიცი, დემოკრატიულ სახელმწიფოში ხომ რა თქმა უნდა არ ვიცი, მაგრამ არც დიქტატორულ სახელმწიფოში არ ვიცი მსგავსი ანალოგი, რადგან დიქტატორები, როგორც წესი ცდილობენ გარეგნული ფორმით დაიცვან ის დაწერილი კანონები, რომელიც არსებობს. ჩვენთან ხდება ყველაფერის, როგორც შინაარსობრივი უგულვებელყოფა, ასევე ფორმის აბოსლიტურად დარღვევა და საერთოდ ეს ქვეყანას უკვე აღარ გავს. მე ვამბობ, რომ ბიძინა ივანიშვილმა სახელმწიფო როგორც ესეთი გაანადგურა... არცედრთმა მინისტრმა არ იცის იქნება თუ არა მისი სამინისტრო თავად იქნება თუ არა მინისტრი, არცერთს ამაზე პროტესტის გრძნობა არ გაუჩნდა და არ თქვა, რომ მას აღარ უნდა ამ გაუგებარ სისტემაში მონაწილეობის მიღება, როდესაც არცერთი პარლამენტარი  არდარჩა შეურაცხყოფილი იმით, რომ მივიდნენ უმრავლეოსბის შეხვედრაზე ისე, რომა რაცერთს არ ქონდა პრეტენზია კვირიკაშვილის მიმართ და ერთი კაცის სურვილით გადადგა ქვეყნის პრემიერ-მინისტრი და მათ არაფერი არ კითხეს. ამ ადამიანებს ბიძინა ივანიშვილი ექცევა ისე, როგორც ისინი იმსახურებენ, როგორც მონებს“.

დავით უსუფაშვილი: „ - 3 კვირა ითხოვეს, თუმცა 3 კვირაში კანონპროექტის  მიღება ვერ მოესწრება, ალბათ  ეს 1-2 თვის საქმეა, ვისურვებდი, რომ ამ ხნის განმავლობაში სახელისუფლებო სისტემა კიდევ უფრო არ დაძაბუნდეს, რადგან გაურკვევლობა არ აამაღლებს ეფექტურობას საჯარო სამსახურების, პირიქით დაადაბლებს, არადა ჩვენს ქვეყანას ერთ-ერთი პრობლემა სწორედ ეს აქვს, ამიტომ იყო არასწორი დროებითი მთავორბის კონცეფციის გაყოლა.“
ექსპერტები მამუკა ბახტაძის განცხადებას სოციალური პროგრამების შესახებ სარისკოდ მიიჩნევენ (რუსთავი-2)

ექსპერტების   შეფასებით, პენსიის მატება შესაძლებელია სამთავრობო ხარჯების შემცირებით, თუმცა თანხა არ უნდა მოაკლდეს ქვეყნის ეკონომიკის განვითარებისთვის მნიშვნელოვან და ინფრასტრუქტურულ პროგრამებს, გაუზრებელი გადაწყვეტილებები კი რისკის შემცველია.

ირაკლი ყიფიანი: „ - პოლიტიკას შემოემატა ბახტაძის სახით ახალი პოპულისტი თავისი განცხადებებიდან გამომდინარე, პენსია, როგორც ასეთი, ეს მცნება არის სოციალური დახმარების ფორმა და პენსია ღატაკ პენსიონერს და უხეშად ავიღოთ და ივანიშვილის დედას ან კალაძის მშობლებს ან სხვა მაღალჩინოსნის მშობლებს, რომლებსაც აქვთ შესაძლებლობა, მათ თანაბარი არ უნდა ქონდეთ“...  თუ ეს თანხები მოაკლდება ისეთ პროექტებს, რომელიც სასიცოცხლო მნიშვნელობისაა დავუშვათ ეკნომიკის განვითარებისთვის, ინფრასტრუქტურისთვის და ა.შ. ეს გამოიწვევს იმას, რომ დღეს შეიძლება შეძლო დაარიგო პენსია, მაგრამ ხვალ ამის რესურსიც არ გექნება. დღეს, რომ ყველას თანაბრად ეზრდება 20 ლარით პენსია, ნიშნავს, რომ ეს ფული აკლდება ყველაზე ღატაკ პენსიონერებს.“
აკაკი ცომაია: „ - რისკი ყოველთვის აქვს ასეთ განცახადებას, რადგან არჩევნების წინ ასეთ განცხადებას, როდესაც ზრდიან ხოლმე ხელფასებს, ეს ხდება ბიუჯეტის დეფიციტის ზრდის ხარჯზე და როდესაც ბიუჯეტის დეფიციტის ხარჯი იზრდება, ეს იწვევს ინფლაციურ რისკებს, ინფლაციურ მოლოდინებს და რამდენიმე თვის შემდეგ ფასების დონეზე ახდენს ხოლმე გავლენას. საერთო ჯამში ეს დანარჩენ საზოგადებას აღარ იღებს“.

ზვიად ხორგუაშვილი: „ - ველოდებით იმას თუ ეს 400 მლნ ლარი, რომელიც მათ აღნიშნეს, 400 მლნ საიდან მოაქვთ? აპირებენ გაცხადების გაზრდას თუ ხარჯების შემცირებას? სამინისტროებს შევამცირებთო, ამბობენ, მაგრამ ხარჯები მცირდება მცირედით, 120 მლნ ლარს დავზოგავთო, რამდენად დაზოგავენ საკითხავია და მეორეც, 120 მლნ ლარი არის 0,7 ბიუჯეტის ანუ ძალიან მცირე ნაწილია. შესაბამისად საიდან მოაქვთ ეს 400 მლნ გაუგებარია.“
მიხეილ სააკაშვილი: მთავრობაში შეიყვანეს მოსკოვის უნივერსიტეტის კადრი პრემიერი და ივანიშვილმა ეგრევე დაიმსახურა რუსეთის ქება (რუსთავი-2) 

მიხეილ სააკაშვილი ფეისბუქის გვერდზე ეხმაურება რუსეთის საგარეო უწყების ოფიციალური წარმომადგენლის, მაირა ზახაროვას განცხადებას საქართველოსა და რუსეთს შორის ურთიერთობებში მიღწეული მნიშვნელოვანი პროგრესის შესახებ. სერგეი ლავროვის უწყების წარმომადგენელმა ამ თემაზე ტელეკომპანია „დოჟდთან“ ინტერვიუში ისაუბრა. ზახაროვას თქმით, როდესაც „ქართული ოცნების“ მთავრობამ გამოხატა ინტერესი ღრმა კრიზისიდან გამოეყვანა ქართულ- რუსული ურთიერთობა, რუსეთი მაშინვე გამოეხმაურა. "ურთიერთობის გაუმჯობესების იმედი არამხოლოდ გაჩნდა, არამედ წარმატებითაც განხორციელდა"- განაცხადა მარია ზახაროვამ.

ამ განცხადების პასუხად მიხეილ სააკაშვილი "ფეისბუქის" საკუთარ გვერდზე წერს:

„როგორც კი მოაშორეს, დასავლეთთან კარგი ურთიერთობის მქონე, თუნდაც ნომინალური პრემიერი და საგარეო საქმეთა მინისტრი და მთავრობაში ტოვებენ წულუკიანს, რომელიც რუსებს აქტიურად ეხმარება ჰააგის სასამართლოში ქართველი სამხედროების წინააღმდეგ, ასევე მთავრობაში შეიყვანეს ჯერ რუსეთიდან გამოგზავნილი შინაგან საქმეთა მინისტრი და ახლა უკვე მოსკოვის უნივერსიტეტის კადრი პრემიერი, ივანიშვილმა ეგრევე დაიმსახურა რუსეთის ქება. და ქართველებო, თქვენ ამაზე რა აზრის ხართ?" - კითხულობს საქართველოს მესამე პრეზიდენტი.
დაუდგენელი ნარკოტიკული ნივთიერებით მოწამვლისა და გარდაცვალების შემთხვევებზე პარლამენტში განცხადება  გაკეთდა
ელენე ხოშტარიამ ანა სუბელიუანის კითხვა გაახმოვანა. მან 12 მაისს კლუბებში ჩატარებულ სპეცოპერაციებთან დაკავშირებით მოითხოვა განმარტება მმართველი გუნდისგან, მის კითხვებს გიორგი გახარიამ უპასუხა.

ელენე ხოშტარია: „ - ეს არის ანა სუბელიანის კითხვა, რომელიც, გეკითხებათ დაუდგენელი ნარკოტიკული საშუალებით  ადამიანები მოწამვლის და სამწუხაროდ, გადაცვალების ფაქტებზე, რომელიც გრძელდება ბოლოლო პერიოდის განმავლობაშიც, გუშინაც მოხდა ეს ფაქტი ალბათ, იცით და მათ აინტერესებთ, რა ნაბიჯები იდგმება, ჩვენ გვახოსოვს, განსაკუთრებით, აქ ვსაუბრობდით პარლამენტში, რომ ის სპეცოპერაცია, რომელზეც ძალიან სერიოზული კითხვის ნიშნები იყო , თუ რამდენად იყო აუცილებელი ადამიანების , არა დამნაშავეების, ან პოტენციური დამნაშავეების, არამედ, თავისუფალი მოქალაქეების , მოცეკვავე ადამიანების ასეთი მასიური შეჭრა და შეწუხება იმ ვითარებაში და თქვენ მაშინ ახსენეთ, რომ  ასეთ სერიოზულ პრობლემასთან გვაქვს საქმე, ადამიანები იღუპებიან და ამიტომ  ეს საზოგადოებრივი ინტერესი იყო და  ეს ამიტომ გავაკეთე.  გარდა იმისა, რომ  სამწუხაროდ, ჩევნ ვერ მოვისმინეთ მთელი ამ პერიოდის განმავლობაში, თუნდაც იმ შეცდობემზე, რომელიც სპეცოპერაციაში იყო დაშვებული,  რა ხდება ამ მიმართულებით?“
გიორგი გახარია: „ - ნარკოტიკებთან ბრძოლა არის ყველაზე მნიშვნელოვანი პრიორიტეტი შინაგან საქმეთა სამინისტროსთვის, დღეის მდგომარეობით. ნარკოტიკებთან ბრძოლა არ დაწყებულა არც „ბასიანით“ და არც დამთავრდება „ბასიანით“. შინაგან საქმეთა სამინისტროში არ იარსებებს დახურული სივრცეები, მაშინ როდესაც საკითხი ეხება ნარკოტიკებს და ჩვენ ყოველთვის მაქსიმალურს გავაკეთებთ იმისთვის, რომ ყველა სახის ნარკოტიკებთან ბრძოლა იყოს ეფექტური. თუმცა, რა თქმა უნდა, ნარკოტრაფიკი და ნარკოტიკებთან ბრძოლა არის ტრანსსასაზღვრო პრობლემა, ამიტომ ჩვენი საერთაშორისო თანამშრომლობა და საერთაშორისო პარტნიორები ბევრს გვეხმარებიან ამ მიმართულებით. რა თქმა, ამ მიმართულებით ერთად უნდა ვიმუშაოთ პარლამენტთან ერთად, განსაკუთრებით, ახალ ნარკოტიკების გამოჩენასთან ნაწილში, მხოლოდ აპრილში ახალ ნარკოტიკულ აკრძალულ სიაში მეფედრონი შეიოყავანა პარლამენტმა დღეს უკვე ეს არის დასჯადი ქიმიური შემადგენლობა, ამ მიმართულებით შსს აკეთებს ბევრს.  არ გავალ კონკრეტიკაში, მიუხედავად იმისა, რომ ბოლო 5 თვის განმავლობაში ამოღებულია 13 კგ ჰერიონი, 7 000 აბი მეტადონი და ა.შ. ამიტომ ვთქვი, რომ ნარკოტიკებთან ბრძლა უნდა იყოს არა მხოლოდ შსს-ს პრიორიტეტი,ა რამედ ყველა ჩვენი პრიორიტეტი, როგორც საკანონმდებლო, ასევე ოპერატიულ დონეზე, ჩვენ მზად ვართ ეფექტურად განავახორციელოთ ჩვენი უფლებამოსილება და იმედი გვაქვს, რომ საკანონმდებლო ჩარჩოს დახვეწაში, ისევე, როგორც ქურდული სამყაროს მიმართულებით პარლამენტი დაგვიჭერს მხარს.“
გაერო-ს ოფისში ჟენევის საერთაშორისო მოლაპარაკებების 44-ე რაუნდი გაიმართა
ქართულმა მხარემ ჟენევის მოლაპარაკებების მონაწილეებს  სამხარაულის სახელობის ეროვნული ბიუროს მიერ მომზადებულ სამედიცინო დასკვნა გადასცა არჩილ ტატუნაშვილის ცხედარზე ჩატარებული ექსპერტიზის შესახებ და დამნაშავეების დასჯა მოითხოვა. მხარეები არჩილ ტატუნაშვილის შინაგანი ორგანოების გადმოცემაზე, არჩილ ტატუნაშვილისა და გიგა ოთხოზორიას მკვლელების დასჯაზე, რუსეთის მხრიდან 2008 წელს ცეცხლის შეწყვეტის შესახებ დადებული შეთანხმების შესრულებაზე მსჯელობენ. არჩილ ტატუნაშვილის საქმეზე ოფიციალურმა თბილისმა მოსკოვიდან პასუხები ისევ ვერ მიიღო. მორიგი რაუნდი უშედეგოდ დასრულდა.
დავით დონდუა: „ - ეს არის, სამწუხაროდ, უკვე მე-3 შემთხვევა. ჯერ დაიწყო 2014 წელს, როდესაც ახალგაზრდა კაცი, დავით ბაშარული გაიტაცეს და შემდეგ აღმოჩნდა ხეზე ჩამოკიდებული ტყეში. ოთხოზორიას საქმე, როდესაც დღისით, მზისით, ყველას თვალწინ, ის მოკლეს ე.წ. მესაზღვრეებმა და ახლა ეს მესამე ტრაგედია, ეს არ იყო რაღაცა ქუჩის კრიმინალის მსხვერპლი, ეს არ იყო რაღაცა ბანდიტური გარჩევის, არამედ ეს იყო ე.წ. საოკუპაციო რეჟიმის წარმომადგენლების... თუ ეს, როგორც თვითონ ამბობენ, რომ იყო გულის შეტევით გარდაცვალება და არა მკვლელობა, მაშინ სად არის გული, სად არის ორგანოები, რომელთა ექსპერტიზითაც უნდა დადგინდეს რეალური მიზეზი მკვლელდობის? როცა ამ კითხვებზეც ვერანაირ პასუხი ვერ მივიღეთ, შემდეგ ეს კითხვა  პირდაპირ დავუსვით რუსეთის წარმომადგენლებს, სად არის ორგანოები, თუ ეს იყო გულის შეტევა, მაშინ სად არის გული? თუ ეს იყოს რაღაც ღვიძლის ფუნქციის დარღვევა, სად არის ღვიძლი?“
გოჩა ლორთქიფანიძე: „ - ყურადღება იქნება მიქცეული ადამინის უფლებების დარღვევებზე. მათ შორის, ქართველების უფლებების დარღვევებზე, ოკუპირებულ ტერიტორიებზე. აუცილებელია ადამიანის უფლებების ვითარება ოკუპირებულ ტერიტორიებზე მოექცეს მონიტორინგის ქვეშ.“ 

გრიგორი კარასინი ამბობს, რომ საქართველოს მოქალაქის შინაგანი ორგანოები არის ვლადიკავკაზში.
გრიგორი კარასინი: „ - უნდა მოვაგვაროთ ამ ტრაგიკულ ინციდენტთან მიმართებით არსებული საკითხები. ჩემი პოზიციაა, რომ ტრაგედია არ უნდა განმეორდეს. მოვისმინეთ ქართული მხარის მოთხოვნები და მოსაზრებები. მინდა გითხრათ, რომ შეხვედრაზე ამ თემასთან დაკავშირებულ ყველა დეტალზე განმარტებები გააკეთა სამხრეთ ოსეთის წარმომადგენელმა. ჩვენ, რუსეთს შეგვიძლია ჩავერიოთ მხოლოდ იმ დოზით, რა დოზითაც არის შესაძლებელი. მთავარია და აუცილებელი, რომ საქართველო ესაუბროს სამხრეთ ოსეთს. რაც შეეხება არჩილ ტატუნაშვილის შინაგანი ორგანოების საკითხს, ორგანოები არ არის მოსკოვში, ორგანოები არის ვლადიკავკაზში. ვლადიკავკაზის ლაბორატორიაში ჩატარდა ექსპერტიზა. ასევე მინდა გითხრათ, რომ ლაბორატორიამ დამოუკიდებელი გამოძიება ჩაატარა. უნდა გესმოდეთ, რომ რუსეთს ამ პრობლემის გადაჭრა არ შეუძლია, ვინაიდან ეს პრობლემა წარმოიშვა სამხრეთ ოსეთსა და საქართველოს შორის“.

რუსეთის საგარეო საქმეთა მინისტრის მოადგილე ამბობს, რომ რუსეთს შესასრულებელი არაფერი აქვს. 

გრიგორი კარასინი: „ - 2008 წლის აგვისტოს შეთანხმებაზე ვიმსჯელეთ 2008 წელს, 2009 წელს და 2010 წელს. ამის შემდეგ მგონი შევთანხმდით, რომ დოკუმენტი ცეცხლის შეწყვეტის შესახებ შესრულებულია. მე არ ვიცი, თუ რატომ მოხდა ამ თემის ხელახლა წამოწევა. მე მთელი პასუხისმგებლობით მინდა გითხრათ, რომ 2008 წელს დადებული ხელშეკრულება შესრულებულია.  რუსეთმა ყველა აღებული ვალდებულება შეასრულა. რუსეთის მიერ შესრულებულია დოკუმენტის მეხუთე პუნქტიც. უფრო მეტიც, შემიძლია გითხრათ, თუ როდის შეასრულა აღებული ვალდებულება. შემიძლია კონკრეტული თარიღის დასახელება. რუსეთმა დოკუმენტი შეასრულა 2008 წლის 9 ოქტომბრის ღამეს. რაც შეეხება რუსეთის შეიარაღებულ ძალებს, ისინი იმყოფებიან არა საქართველოს, არამედ სამხრეთ ოსეთისა და აფხაზეთის ტერიტორიაზე. მათი ყოფნა ეფუძნება ორმხრივ შეთანხმებებს, რომლებიც გავაფორმეთ და ხელი მოვაწერეთ. ეს შეთანხმებები ძალაშია, აქტიურია და მოქმედებს. რუსეთის ყოფნა ამ ტერიტორიაზე, რუსეთის ორი სამხედრო ბაზის ყოფნა გამართლებულია. გამართლებულია და საჭიროა განსაკუთრებით იმ ფონზე, როდესაც ნატო-ს აქტიურობა იზრდება სამხრეთ კავკასიაში და განსაკუთრებით საქართველოში. ეს ყველას გვაშფოთებს.“
სამხრეთ ოსეთის დე ფაქტო პარლამენტი საოკუპაციო ხაზის დელიმიტაციისა და დემარკაციის მიზნით, სპეციალურ კომისიას ქმნის

ამის შესახებ ე.წ. ვიცე-სპიკერმა რუსლან თედეევმა განაცხადა. მისივე თქმით, საზღვრის დემარკაციის დროს წნელისისი ხეობაში მდებარე ოსური სოფლების ნაწილი საქართველოს მიერ კონტროლირებად ტერიტორიბზე აღმოჩნდა ადა ახლა ისინი იძუელბული არიან უკან დაიბრუნონ. საოკუპაციო რეჟიმის პარლამენტის ვიცე-სპიკერის განცხადებით, ახალი კომისია საზღვრებზე მსჯელობისას 1931-36 წლების რუკით იხელმძღვანელებს. საკითხის განხილვის აუცილებლობაზე საუბრობს დეფაქტო პარლამენტის თავმჯდომარეც. პეტრე გასიევის განცხადებით, ცხინვალისთვის ყველა კილომეტრს ოქროს ფასი აქვს და ტერიტორიის დაკარგვას სამხრეთ ოსეთი არ აპირებს.
ქეთევან ციხელაშვილი: „ - ჩვენი პასუხი, გარდა იმისა, რომ ყველა სადისკუსიო ფორმატს გამოვიყენებთ, რომ რაიმე განვითარება არ ქონდეს აი ამ ძალიან არალეგიტიმურ და ყოვლად მიუღებელ განცხადებებს, რომელიც კეთდება. ასევე არის ის, რომ  დავუპირისპიროთ საერთოდ მავთულხლართების და ამ თვითიზოლაციის პოლიტიკას განვითარება, მეტი დახმარება იმ მოსახლეობის, რომელიც დღეს არის დაზრალებული და მავთულხლართებით გახლეჩილი სოფლებში ცხოვრობს. ჩვენ სპეცილური გეგმაც გვაქვს ამის თაობაზე, რომ ამ რეგიონების განვითარებისკენ მივმართოთ გაძლიერებული ძალისხმევა“.

არჩილ თალაკვაძე: „ - როგორც ეს კომისია არის ე.წ. ასევე მათი გადაწყვეტილებაც იქნება ე.წ. საქართველოს  საზღვრები არის საერთაშორისოდ აღიარებული და მისი შეცვლა არცერთ ე.წ კომისიას არ შეუძლია“.

სოსო ვახტანგაშვილი: „ - ესენი გათავხედდენ იმ დონეზე, რომ უნდათ უკვე გარკვეული ტერიტორიები, რომელიც ყოველთვის უშუალოდ გორის ან ქარელის ადმინისტრაციი მუნიციპალიტეტის შემადგენლობაში იყო, ესენიც მიითვისონ. თუკი ოფიცილური სტრუქტურები ამ თემასთან დაკავშირბეით ევრ იწყებენ საუბარს და ვერც დაიწყებენ საუბარს, სწორიც არის, ბუნებრივია საზღვარზე, რომელიც ბუნებაში  არ არსებობს საქართველოსთვის. არის გამოსავალი, რომ კერძო მეპატრონეების კერძო მამულები, მინდვრები, განსაკუთრებით ნიქოზის მიმდებარე ტერიტორიაზე, რომელიც ზნაურისა და ცხინვალის მიმდებარე ტრასას ჩუაზე ყოფს, ფაქტიურად შუაზე არის შეჭრილი. ამ კერძო ადამიანებს უნდა მიეხმაროს სახელმწიფო, საერთაშორისო სასამართლოების და სხვადასხვა საერთაშორისო ორგანიზაციების მეშვეობით დაიბრუნოს თავისი ტერიტორიები“.

მამუკა არეშიძე: „ - რასაკვირველია, ხიფათის შემცველია ნებისმიერი ესეთი აქტივება. ახლა წარმოიდგინეთ, რომ მიმდებარე ქართული სოფლის მოსახლეობას კიდევ მიწები ჩამოაჭრან იქ რა ამბავი ატყდება და გათვლია ერთი მხრივ ბიბილოვის პიარზე და მისი ხელისუფლების აქტივობებსე, რომელიც მოსკოვში უნდა იყოს გათვალისწინებული. სადემარკაციო ზოელბი სადაც არის გავლებული, პირობითად დავარქვათ, რასაკვირევლია, ეს არის რუსეთი სამხედრო შემადგენლობის შემავალი ტოპოგრაფებისა და მიწის სპეციალისების ნამუშევარი. იქ ახლა ოსები რას იტყვიან იმათ არ აინტერესებთ. ისინი მოქმედებენ თავისი რუკებით მიხედვით, რომლიც არის საბჭოთა კავშირში სხვადასხვა დროს შექმნილი. ეს არის ცუდი ფაქტი, რომელზედაც განსაკუთრებული ყურადღება უნდა გამახვილდეს.“
პაატა ზაქარეიშვილი: “ - უამრავი სხვადასხვა ვარიანტები არსებობდა, კოლმეურნეობის თავმჯდომარეები იყო თუ რაიკომის მდივნები, თანხმდებოდნენ სხვადასხვა დროს და სხვადასხვა ტერიტორიების ერთმანეთზე გადაცემაზე. იქ იქნებოდა სახნავ-სათესი მიწები, იქნებოდა საძოვრები და ა.შ. დღევანდელ დე ფაქტო ხელისუფლებას სამხ. ოსეთში და ამავე დროს რუსეთის საოკუპაციო ძალებს შეიძლება ჰქონდეთ ნებისმიერი ის რუკა, რომელიც მათ აწყობთ ამ წუთში.” 

საქართველოს პრეზიდენტი ეუთოს ელჩებს შეხვდა
განიხილეს ქვეყანაში მიმდინარე დემოკრატიული პროცესები, განსაკუთრებული ყურადღბა დაეთმო უსაფრთხოების პრობლემებს და ოკუპირებულ ტერიტორიებზე არსებულ ვითარებას.

თენგიზ ფხალაძე: „ - განსაკუთრებული ყურადღება დაეთმო უსაფრთხოების პრობლემატიკას და ოკუპირებულ ტერიტორიებზე არსებულ ვითარებას, გამსკაუთრებით იმ საკითხებს, რაც უავშირდება ადამიანების გატაცებას და ადმიანების წამებას, ადამიანის უფლებათა დარღვევას ოკუპირებულ ტერიტორიებზე, განხილულ იქნა და საუბარი შეეხო ზოგადად იმ პოლიტიკას, რასაც რუსეთის ფედერაცია ახორციელებს რეგიონში, ასევე პრეზიდენტმა მადლობა გადაუხადა ელჩებს იმ დახმარებისთვის, რასაც საქართველო გრძნობს ტერიტორიული მთლიანობისა და სუვერენიტეტის მხარდაჭერის კუთხით, ასევე არ აღაირების პოლიტიკაში.“
არასაპარლამენტო ოპოზიცია საარჩევნო რეფორმის ინიციატივით გამოდის 
ქრისტიან-დემოკრატიული მოძრაობის, „თავისუფალი საქართველოს,“ ტრადიციონალისტების და პარტია „თავისუფლების“ წევრები გერმანულ მოდელზე გადასვლის ინიციტივით გამოდიან. მათ მიერ შემუშავებული რეფორმის მიხედვით, იცვლება ცესკო-სა და საოლქო კომისიების დაკომპლექტების და პარტიათა დაფინანსების წესი. გარდა ამისა, არასაპარლამენტო პარტიები აუცილებლად მიიჩნევენ, რომ ამომრჩევლის იდენტიფიცირებას საარჩევნო უბნებზე ბიომეტრიულ პარამეტრებთან შედარებით მოხდეს.

კახა კუკავა: „ - ჩვენ აქ შეკრებილი ვართ არასაპარლამენტო ოპოზიციის ერთი ნაწილი, რომელიც მივიჩნევთ, რომ ჩვენს ქვეყანაში არსებული სისტემური  პრობლემებსი წყარო არის ერთპარტიული მმართველობა. არამარტო პოლიტიკაში, არამედ  იგივე ერთპარტიული სისტემა ქმინს  პრობლემას ეკონომიკაში, საკადრო პოლიტიკაში, საგარეო პოლიტიკაში და დღეს ჩვენ გვინდა, წარმოვადგინოთ რამდენიმე ფუნდამენტური ცვლილება საარჩევნო კანონში, როგორ უნდა აღმოვფხვრათ ჩვენ ერთპარტიული მმართველობა საქართველოში.“ 

კოკო  გამსახურდია: „ - ეს ეხება საარჩევნო სისტემის შეცვლას და საარჩევნო კანონმდებლობაში ასევე ცვლილების  შეტანას ისე, რომ სასურველია, მოხდეს ეს საკონსტუტიციო ცვლილებების გვერდის ავლით და რა თქმა უნდა, გერმანული მოდელი ამის შესაძლებლობას იძლევა.  მოგეხსენებათ, რომ ხელისუფლება იგებს აბსოლუტურ კონსტიტუციურ უმრავლესობას სწორედ ამ არსებული კანონით, სადაც არის მაჟორიტარული არჩევნები და  ის ყველას  იგებს იმიტომ, რომ გამოჰყავს ფულის ტომრები ბრძოლის ველზე, ამიტომ  ეს სისტემა უნდა დასრულდეს“. 

დავით უსუფაშვილი: „ - საარჩევნო სისტემა, ეს ის თემაა, რომელზეც  პოლიტიკური ძალები და ზოგადად, სოციალურ -პოლიტიკურად აქტიური ყველა მოქალაქე უნდა შევჯერდეთ. ამიტომ, ძალიან კლარგია, რომ დღეს კიდევ ერთ ინიციატივას მოვისმენთ. თავად ინიციატივის შინაარსის უდიდესი ნაწილი  ჩემთვის მისაღებია.  მარტივიცაა  მათი განხორციელება.  მაგალითად გერმანული მოდელი ინცირებულია და  პარლამენტში დევს უკვე მეოერე წელია. საქმე წინაცაა წასული, საჭიროა პოლიტიკური გადაწყვეტილების მიღება“. 

იუსტიციის უმაღლესი საბჭოს დამოუკიდებელი ინსპექტორის სამსახურმა ექვსთვიანი მუშაობის შედეგები შეაჯამა 

დამოუკიდებელმა ინსპექტორმა  272 დისციპლინური საჩივარი მიიღო, აქედან ინსპექტორის სამსახურმა 100-მდე საჩივარზე მოამზადა დასკვნა. იუსტიციის უმაღლესმა საბჭომ, კი მოსამართლეთა მიმართ, დისციპლინური დევნის დაწყებისა და ახსნა-განმარტების ჩამორთმევის შესახებ გადაწყვეტილება 25-მდე საქმეზე მიიღო, თუმცა მოსამართლის გათავისუფლების საფუძველი არც ერთი საჩივარი არ გამხდარა.

ქეთევან ცინცაძე: „ - ეს არის უსაფუძვლო გაჭიანურების შემთხვევები, რაც გულისხმობს იმას, რომ საქმის გადატვირთულობიდან გამომდინარე, სამწუხარდო,  სასამართლოში საქმეთა განხილვა კანონით განსაზღვრულ ვადაში ვერ  ხერხდება, რასაც  სედეგად მოჰყვება საქმის განხილვის  უსაფუძვლო ბრალეული გაჭიანურება.  თუმცა, ამ შემთხვევაში მნიშვნელობა ყოველთვის ენიჭება მოსამართეს რამდენად შეეძლო კანონით დადგენმილ ვადაში ჩამჯდარიყო და რამდენად იყო მოსამართლის ბრალეულობა ამ შემთხვევაში გამოკვეთილი.“ 

კრისტიან ურსე: „ - დამოუკიდებელი ინსპექტორის ვებ-გვერდი გამჭვირვალობის მთავარი ბერკეტი იქნება. ის საშუალებას მისცემს ყველა დაინტერესებულ პირს, ნახოს როგორ მუშაობს ინსპექტორი, როგორ კურირებს ის საქმეს.  ამავდროულად, მედიაც და  არასამთავრობო ორგანიზაციებიც შეძლებენ, თვალი მიადევნონ, ვფიქრობთ, რომ ეს ყველაფერი ხელს შეუწყობს გამჭვირვაელ მუშაობას და მართლმსაჯულების სისტემის მიმართ საზოგადოების ნდობის ამღლებას. ვებ-გვერდი დაეხმარება თავად ინსპექტორის ინსტიტუტსაც  პოპულარიზაციაში.“ 
Amnesty international-ი მართლმსაჯულების სისტემაში განხორციელებულ რეფორმებს უარყოფითად აფასებს 
Amnesty international-ის ანგარიში, სადაც მართლმსაჯულების სისტემაში განხორციელებული რეფორმები უარყოფითადაა შეფასებული,  იუსტიციის უმაღლესი საბჭოს მოსამართლე და არამოსამართლე წევრებმა  შეაფასეს. ნაზი ჯანეზაშვილი სკეპტიკურად უყურებს რეფორმებს და ამბობს, რომ რეფორმები ტარდება და კანონშიც არაერთი ცვლილება შევიდა, თუმცა სასამართლო სისტემაში ისევ რჩება კლანური მმართველობა და მათი არსებობის გამო ეჭვქვეშ დგება რეფორმების განხორციელება.

ნაზი ჯანეზაშვილი: „ - აქამადე, საქართველოში რა რეფორმების განხორციელდა, ვფიქრობ, რომ იყო  მნიშვნელოვანი ის სამი  ტალღის რეფორმა, მაგრამ ერთი  რამ არის აქ  პრობლემა - მიუხედავად იმისა, რომ  კანონში არაერთი ცვლიელბა შევიდა და არაერთი პროგრესული დებულება ჩაიწერა, სასამართლო სისტემას მართავენ იგივე ხალხი, რომლებიც იყვნენ წლების წინ.  ამიტომ, როდესაც სასამართლო სისტემა არის იგივე ადამიანების ხელში ან როდესაც მართვის სადავეები აქვს, ბუნებრივია, რისკის ქვეშ დგება ის რეფორმები, რომელსაც ვახორციელებთ და ბუნებრივია, ის პროგრესულკი ცვლილებები, რომელიც კანონში იყო და ხორციელდება, შესაძლებელია, დადგეს კიდევ რისკის ქვეშ.“ 

გიორგი მიქაუტაძე: „ - შექმნილია სამუშაო ჯგუფი საქართველოს იუსტიციის სამინისტროს,  პარლამენტისა და სასამართლო სისტემის შემადგენლობით, რომელშიც ასევე მონაწილეობენ ჩვენი საერთაშორისო პარტნიორები და არასამთავრობო ორგანიზაციები. ამ ეტაპზე, როგორც თქვენთვის ცნობილია, თითქმის დასკვნით ეტაპზეა დისციპლინურ სამართალწარმოების შესახებ კანონმდებლობის შემუშავება.“ 
საკონსტიტუციო სასამართლო ნარკოტიკების შეძენა-შენახვისათვის მსჯავრდებულთა სარჩელს განიხილავს 
საკონსტიტუციო სასამართლოს პირველი კოლეგია გამწესრიგებელ სხდომაზე საქართველოს პარლამენტის წინააღმდეგ ორი მსჯავრდებულის სარჩელს განიხილავს. საქართველოს მოქალაქეები - ნოე კორსავა და გიორგი გამგებელი კონკრეტული ნარკოტიკული საშუალებების შეძენა-შენახვისათვის, თავისუფლების აღკვეთის გაუქმებას ითხოვენ. მოსარჩელეები ამტკიცებენ, რომ კანონმდებლობაში არ არის განსაზღვრული მეტამფეტამინის რა რაოდენობა შეიძლება ჩაითვალოს დიდ ან მცირე ოდენობად. მსჯავრდებულების ინტერესებს  საია და მოძრაობა „თეთრი ხმაური“ იცავს.

გიორგი გოცირიძე: „ - სასარჩელო მოთხოვნის საგანს წარმოადგენს ის, რომ არ უნდა იყოს თავისუფლების აღკვეთით დასჯადი ამ შემთხვევაში მეტამფეტამინის იმ ოდენობით შენახვა, რაც გამოსაყენებლად უვარგისია.“ 

გიორგი მახარაძე: „ - ეს ოდენობა საფრთხე არ უქმნის არავის, რომ  მომხმარებლისთვის უვარგისი ოდენობაა. შესაბამისა,დ  ჩვენ  მიგვაჩნია, რომ ამგვარი ოდენობისთვის სასჯელის სახით თავისუფლების აღკვეთა არღვევს კონსტიტუციის მე-17 მუხლს“. 

სალომე ჯოხაძე:  „ - საუბარია ნარკოტიკული საშუალება მეტამფეტამინზე. მოსარჩელე მხარე განმარტავს, რომ მათთვის აღმოჩენილი ოდნეობები არის  იმდენად  მიცრე, რომ  მისი  შეუიარაღებელი თვალით დანახვა, მითუმეტეს მოხმარება არის შეუძლებელი. მისი შეძენა და შენახვა არ წარმოადგენს საზოგადოებისთვის საფრთხეს“. 

7-თვიანი პაუზის შემდეგ სინოდი 21 ივნისს იკრიბება 
ფოთისა და ხობის მიტროპოლიტმა, მეუფე გრიგოლმა საპატრიარქოში შექმნილი კრიზისი და პატრიარქის მოსაყდრის ლეგიტიმაციის საკითხი სინოდამდე 1 დღით ადრე საკუთრი ეპარქიის მღვდელმთავრებთან განიხილა. ფოთის და ხობის მიტროპოლიტმა სინოდის მოწვევამდე გამართა შეხვედრა ფოთში, მან საკუთარი პოზიცია გააცნო საკუთარი ეპარქიის სასულიერო პირებს, ამით მან ის საკითხები წამოწია სინდოსის სხდომის ჩატარებამდე, რომელსაც აუცილებლად დააყენებს სინოდის სხდომაზე. საზოგადოებისთვის ცნობილია, რომ მეუფე გრიგოლი არის ერთ-ერთი, რომელიც მეუფე შიოს ლეგიტიმაციის საკითხს  ეჭვქვეშ აყენებს. 

თეოლოგები მოელიან, რომ სინოდის მოსალოდნელი სხდომა იქნება ერთ-ერთი ყველაზე მწვავე ბოლო პერიოდის განმავლობაში. განსაკუთრებით თემა, რომელიც ყველას აინტერსებს, ეს არის მეუფე შიოს ლეგიტიმაციის საკითხი და ექსპერტები ამბობენ, რომ სინოდმა უნდა გადაწყვიტოს -  ან ჩამოართმევენ ამ სტატუსს მეუფე შიოს ან შეეცდებიან, რომ მისი ლეგიტიმაცია ჩარჩოებში ჩასვან და იურიდიულად გაამართლონ ეს საკითხი.

ლევან აბაშიძე: „ - მის გადაწყვეტილებაში არის რაღაცნაირად შეფარული თუ ნაკლებად შეფარული კრიტიკა, რომ საპატრიარქოში გადაწყვეტილების მიღება ხდება არა სინოდის კრების საფუძველზე, არამედ უფრო ცალმხრივად და ერთპიროვნულად. შესაძლოა, ეს საკითხი და უკრაინის საკითხიც, აქ ხაზგასმულია, რომ სასურველია, რომ მსჯელობა იყოს.“
გოჩა მირცხულავა: „ - საეკლესიო კრიზისი, რომელიც ამ წუთას გვაქვს და ამან სათავე ციანიდის საქმიდან აიღო, უმნიშვნელოვანესია. წინა სხდომაზე განხილული იქნა ეს საკითხი და კომისიაც უნდა შექმნილიყო, შესაბამისად, სინოდს აქვს ვალდებულება, ეს საკითხიც მოისმინოს. ვვარაუდობ, რომ ცალკეულმა მღვდელმთავრებმა დააყენონ ესა თუ ის საკითხი, მაგრამ ეს იქნება, ალბათ, ყველაზე რეგრესული სხდომა. სინოდს მოუწევს მძიმე მდგომარეობიდან გამოსვლა. ვისურვებდი, ხვალვე სინოდმა მიიღოს გადაწყვეტილება, რომ შეიქმნას მნიშვნელოვანი დიდი კომისია, რომ  მართვა-გამგეობის დებულება შეიქმნას და ის არსებულ რეალობებს მოერგო. სინოდი შეეცდება, თავი აარიდოს უმტკივნეულოდ და უმნიშვნელოვანეს საკითხებს, რომლებიც ქართული ეკლესიის წინაშე დღეს დგას“.

სინოდის სხდომაზე ერთ-ერთი საკითხი აუცილებლად იქნება უკრაინის ავტოკეფალიის საკითხიც, რომელზეც მიდის მსჯელობა.  სინოდის სხდომამდე ორი მნიშვნელოვანი შეხვედრა გაიმართა,  ეს იყო მსოფლიო პატრიარქის წარმომადგენლების ვიზიტი თბილისში, რუსეთის საპატრიარქოს გავლენიანი მღვდლების ჩამოსვლა საქართველოში და შეხვედრა პატრიარქთან. მიდის მსჯელობა დაუჭერს თუ არა საქართველოს ეკლესია მხარს უკრაინის ავტოკეფალიის საკითხს. როგორც ცნობილია რუსეთის ეკლესია ეწინააღმდეგება ამ საკითხს, თუმცა მსოფლიო პატრიარქი მზდ არის უკრაინის ავტოკეფალიის გამოცხადებას დაუჭიროს მხარი.

ლევან აბაშიძე: „ - ძალიან დიდი მიწისძვრა იქნება. ძალიან დიდი რყევა იქნება თუ ესეთი რამე მოხდა ანუ, თუ ცალმხრივად აღიარა მსოფლიოს საპატრიარქომ, ეს იქნება ძალიან დიდი კონფლიქტი რუსეთის ეკლესიასთან იმიტომ, რომ უკრაინის ეკლესია ეს არის ძალიან დიდი ეკლესია და ფაქტიურად ამას ადვილად რუსეთი არ დათმობს, იქნება ძალიან სერიოზული კონფლიქტია და ჯობია, რომ ჩვენ თავი არ გამოვიდოთ და მაინც და  მაინც ერთ-ერთ ბანაკში ხმალამოღებული არ შევიდეთ ომში. უკრაინის ტერიტორიაზე გამოჩნდება ორი დიდი ეკლესია, ორივე კანონიკური. ანუ, ეს სერიოზული კონფლიქტის წყარო იქნება“. 

სინოდის 21 ივნისის სხდომაზე ერთ-ერთი საუკუნის საქმე უნდა იყოს, რომლის შესასწავლადაც სპეციალური საეკლესიო კომისია უნდა შეიქმნას. დეკანოზი გიორგი მამალაძის უფლებადამცველები სწორედ ამ კომისიის ვერდიქტს ელოდებიან. იმედი აქვთ, რომ სასულიერო პირები მღვდლის სამართლიანობას დამრტკიცებენ.

მიხეილ რამიშვილი: „ - მიმაჩნია, რომ უფრო მიზანშეწონილი იქნება თუ ყველა წმინდა სინოდის წევრი დარწმუნდება, გაერკვევიან და ჩაიხედავენ თუ რასთან გვაქვს რეალურად საქმე, როგორი  დიდი საფრთხის წინაშა დღეს ჩვენი ეკლესია.“
კვლევა "ასაკობრივი სხვაობა რელიგიაში“  - საქართველო იმ იშვიათ სახელმწიფოთა შორის აღმოჩნდა განასთან ერთად, სადაც ახალგაზრდები უფრო მორწმუნეები არიან, ვიდრე ძველი თაობა („მაესტრო“)
აღმოჩნდა, რომ 106 ქვეყნიდან მხოლოდ საქართველოსა და განაში ახალგაზრდები ხანში შესულებზე უფრო რელიგიურები არიან. ქართველ მრევლში რომ უმცროსი ასაკის ადამიანები ჭარბობენ, ამას მღვდელმსახურებიც ადასტურებენ. სასულიერო პირები ეკლესიასთან ახალგაზრდების დაახლოებას პატრიარქის ავტორიტეტს უკავშირებენ. საბჭოთა თაობის ნაკლებ ინტერესს კი მათი ათეისტური წარსულით ხსნიან. 

მამა შალვა კეკელია: „ -  70 წელი კომუნისტურ რეჟიმში ვიცხოვრეთ, ძალიან რთულია ადამიანი, რომელიც მიჩვეული იყო იმ გარემოში ცხოვრებას, რომელიც ათეისტური იმით აღიზარდა, მან რომ ახლა აზროვნება შეიცვალოს ძალიან მძიმე არის ეს ყველაფერი და ძალიან რთულია და ამიტომაც ძალიან უჭირთ ახალ აზროვნებაზე გარდართვა და ალბათ ამან განაპირობა, რომ ღვთის მადლით ძალიან ბევრი ადამიანი დადის მაინც ეკლესიაში.“
მამა იოანე მჭედლიშვილი: „ - მოსახლეობას თუ გამოვკითხავთ, 90% აღიარებს, რომ ღმერთის სწამს, მაგრამ რამდენი % ცხოვრობს როგორც მორწმუნე ძალიან დიდი სხვაობა იქნება ამ ორ ციფრს შორის. ხანნდაზმუს ადამიანებსაც თუ ვკითხავთ, ისინიც გვეტყვიან, რომ მორწმუნეები არიან, მაგრამ ეკლესიურად ცხოვრება ცოტა ყველას გვიჭირს და ძალიან სამწუხაროა“. 

კვლევა, რომელმაც ქართველი და განელი ახალგაზრდების რელიგიურობის მაღალი დონე გამოავლინა, ვაშინგტონის უმსხვილესმა კვლევითმა ორგანიზაციამ ჩაატარა, როგორც ანგარიშში განმარტეს, რელიგიისადმი უმცროსი თაობის ინტერესი ხშირად მძიმე ეკონომიკური მდგომარეობის გამო იზრდება. 

თბილისის მთავრობა დაუსრულებელი მშენებლობების პრობლემის მოგვარებას იწყებს
კახა კალაძემ მთავრობის სხდომაზე განაცხადა, რომ პრემიერობის კანდიდატ, მამუკა ბახტაძესთან, ამ საკითხზე საუბარი ჰქონდა და ცენტრალური მთავრობა მერიას ყველანაირად დაეხმარება, მათ შორის, საგადასახადო შეღავათების კუთხითაც. გარკეული კომპანიები, რომლებმაც მშენებლობების დასრულება ვერ შეძლეს, შესაძლოა, დამატებითი ღირებულების გადასახადიდან გათავისუფლდნენ. ილია ელოშვილის განცხადებით, აღრიცხულია სულ 170-ზე მეტი დაუსრულებელი ნაგებობა დედაქალაქში. პრობლემური მშენებლობები 4 კატეგორიად ხარისხდება. ელოშვილის თქმით, საბოლოო პროცესის შემდგომ კი დაწყებული მშენებლობა ან გაგრძელდება და დასრულდება, ან დაკონსერვდება და მისი დემონტაჟი მოხდება. 

კახა კალაძე:  „ - სერიოზულ პრობლემას წარმოადგენს ქალაქის იერსახისთვის და მეორე, ასევე სერიოზული პრობლემაა იქ მცხოვრები ადამიანებისთვის, იმიტომ რომ ბევრი ადგილი და ლოკაციაა,სადაც უკვე მშენებლობა დაწყებული იყო, საძირკცველი ამოღებულია, რამდენიმე სართული აშენებულია და გაჩერებულა წლების განმავლობაში, რომელიც ანტისანიტარიის ბუდედ იქცა და ქვეწარმავლები და ათასი უბედურება ხდება იქ. ამიტომ, დროულად, რაც შეიძლება სწრაფად, წარმოადგინეთ უკვე რა უნდა გაკეთდეს იმისთვის, რომ ეს პრობლემა იქნეს მოგვარებული.“ 

ილია ელოშვილი: „ - მშენებლობები, რომლებსაც ფაქტობრივად შეჩერებულია, მაგრამ მფლობელი ადგილზეა, ასევე არის დაინტერესებული სამშენებლო კომპანიები, რომლებსაც სურთ ამ მშენებლობის დაწყება და ეს უკვე მოლაპარაკების პროცესია, სადაც ფინანსური პრობლემების გამო არის გაჩერებული, აქ საჭირო იქნება თითოეული მათგანის შესწავლა და განხილვა, რა კონკრეტული ფინანსური პრობლემები გააჩნიათ და ასევე, რას შეუძლია საშემოსავლო სამსახურს და ქალაქის მთავრობას რომ სათითაოდ, ინდივიდუალურად მოვაგვაროთ, სადაც იურიდიულ დავებში არიან შესული და აქაც იურიდიული კუთხით იქნება შესახედი დავუშვათ, რა შეიძლება რომ გაკეთდეს, რომლებიც უბრალოს გაჩერებულია და საერთოდ არ არის პატრონი, არ ჩანს ვინ არის მფლობელი. ამ შემთხვევაში, აქ უკვე საჭირო იქნება რაღაცა საკანონმდებლო გადაწყვეტილების მიღება“. 
ოპოზიციაში ფიქრობენ, რომ მერის მიერ შემოთავაზებული გეგმები ეკონომიკაში ჩაუხედავი ადამიანების ილუზიებია 

გოკა გაბაშვილი: „ - ყველა ცალკეული შემთხვევა არის ცალკეული შემთხვევა და სჭირდება ცალკე გავლა, ყოველდღიური რუტინული მუშაობა და შრომა და არა რაღაცა ლოზუნგის თქმა, რომ ეხლა ჩვენ მივცემთ რაღაც შეღავათს და პრობლემა მოგვარდება. ეს რომ ასეთი ადვილი იყოს, პრობლემა უკვე მოგვარებული იქნებოდა“. 

რომან გოცირიძე: „ - ეს არის ილუზიები, რომლებიც ეკონომიკაში ჩაუხედავი ადამიანების სპონტანური აზრებია“. 

დაუსრულებელი მშენებლობების პრობლემების მოგვარებისთვის მერიის ინიციატივა სასიცოცხლოდ მნიშვნელოვნად მიაჩნიათ კერძო სექტორში. ობიექტების მფლობელები ფიქრობენ, რომ საშეღავათო პირობები ინვესტორების მოზიდვას გაადვილებს. 

ლელა რაზიკაშვილი: „ - ინვესტორმა უნდა გაბედოს და შევიდეს ობიექტზე და ის რესურსი აქციოს ქონებად, აქციოს ქონებად დაზარალებილებისთვისაც და თავისთვისაც. რა თქმა უნდა მოიგოს, იყოს თვითონაც გაძლიერდეს და დააბინაოს ის მოსახლეობაც. ამისთვის არის აუცილებელი, რომ ეს ინვესტორი, ამ ინვესტორისთვის აიწიოს მოტივაცია, შეიქმნას საშეღავათო პირობები.“ 

საქალაქო სასამართლოში ვალერი გელაშვილის ცემის ფაქტზე მიხეილ სააკაშვილის საქმის განხილვა კიდევ ერთი კვირით გადაიდო

ყოფილი პრეზიდენტის ადვოკატის თქმით, საქმის მასალების შესაწავლად განსაზღვრული 25-დღიანი ვადა არ ეყო. არგუმენტი არ არის დამაჯერებელი ბრალდების მხარისთვის, რომელიც პროცესის განზრახ გაჭიანურებაზე საუბრობს. მიხეილ სააკაშვილს ვალერი გელაშვილის ცემის ფატქზე ბრალი 2014 წელს წაუყენეს. ამ საქმეზე უკვე გასამართლებუია შს ყოფილი  მინისიტრი ვანო მერაბიშვილი. ბრალის დამტკიცების შემთხვეევაში მიხეილ სააკაშვილს 3-დან 8 წლამდე პატიმრობა ემუქრება.
არჩილ ტყეშელაშვილი: „ -  მიხეილ სააკაშვილმა თავისი დაკავებული ადვოკატი აცცილა და ეს ემსახურებოდა მხოლდოდ და მხოლოდ პროცესის გაჭიანურებას. სხვა ლოგიკური ახსნა ამას არ მოეძებნება. 25 დღემდე ქონდა ადვოკატს ამ მასალების გაცნობითვის. უბრალოდ ადვოკატმა ტენიკური მიზეზი დაასახელა, რომ ის ვერ გაეცნო სასამართლო სხდომის ოქმებს, რომელსაც სასმართლოში უნდა გაცნობოდა. მას ამისთვის დღესვე განესაზღვრა ვადა, შესაძლებლობა მიეცა, რომ გაეცნოს ამ მასალებს. მანამდეც ქონდა ეს შესაძლებლობა, თუმცა რატომღაც მან  ეს ვერ გამოიყენა“.
კობა დავითაშვილის ცემის საქმეზე ბრალდების მხარის მოწმეს მოუსმინეს 
საქმის გამომძიებელმა მის მიერ 2015 წელს ჩატარებულ გამოძიებაზე ისაუბრა. დავით ბაინდურაშვილის განმარტებით, სწორედ მან დაკითხა ფინანსური პოლიციის მაშინდელი უფროსი დავით ქარსელაძე, რომელმაც დავითაშვილის გატაცების ბრძანების გამცემად ზურაბ ადეიშვილი დაასახელა. 2007 წლის 7 ნოემბერს კობა დავითაშვილის გატაცებისა და ცემის საქმეზე ბრალი ზურაბ ადეიშვილს აქვს წარდგენილი.

პანკისელი ნუგზარ ქავთარაშვილი ქუთაისის სააპელაციო სასამართლომ პატიმრობაში დატოვა
უხუცესთა საბჭოს წევრი 2016 წლის 2 აგვისტოს თბილისში დააკავეს, მას სამართალდამცველები იარაღისა და ასაფეთქებელი მოწყობილობების შეძენა-შენახვას ედავებოდნენ, თავად ქავთარაშვილი დანაშაულს არ აღიარებს და ამბობს, რომ მასზე სამართალდამცველებმა შური იძიეს. ადვოკატი გადაწყვეტილებას უზენაეს სასამართლოში გაასაჩივრებს.

ქეთი ჩუთლაშვილი: „ - ნუგზარ ქავთარაშვილის მიმართ პირველი ინსტანციის მიერ დადგენილი განაჩენი არსებითად ემყარებოდა 4 პოლიციის თანამშრომლის ჩვენებას და საქმეში ამ ჩვენებების გარდა არ არსებობდა სხვა მტკიცბეულებები. პოლიციის თანამშრომლები განიხილებიან დაინტერესებულ პირებად და ევროსასამართლოს სტანდარტით და მხოლოდ 4 განაჩენზე დაყრდნობა არღვევს სამართლიანი სასამართლოს უფლების სტანდარტს. ჩვენ გავასაჩივრებთ აღნიშნულ განაჩენს.“
პანკისში ბესლან წუწაშვილს ეძებენ - ოჯახის ცნობით, ის რუსეთის საზღვარზე დაიკარგა

გავრცელებული ინფორმაციით, სოფელ ბირკიანის მცხოვრები 2 კვირის წინ გაუჩინარდა.  ოჯახის ვარაუდით, ის რუსეთის საზღვარზე გადავიდა, სადაც სავარაუდოდ,  ოსურმა მხარემ დააკავა. სხვა დეტალები ბესლან წუწაშვილის შესახებ, უცნობია. 

ნაფიცმა მსაჯულებმა ავთანდილ ხურციძე დამნაშავედ ცნეს

ნიუ-იორკის რაიონულ სასამართლოში მიმდინარე პროცესზე, ნაფიცმა მსაჯულებმა ქართველი მოკრივე ავთანდილ ხურციძე დამნაშავედ ცნეს. ქართველი მოკრივის, ავთანდილ ხურციძის დედა აცხადებს, რომ მისი შვილი უდანაშაულოა. მაყვალა ხურციძე აპირებს, დახმარების თხოვნით,საქართველოს ხელისუფლებას მიმართოს. მოსამართლის გადაწყვეტილება 21 სექტემბერს გახდება ცნობილი. ამერიკის იუსტიციის დეპარტამენტის ინფორმაციით,  ე.წ. კანონიერი ქურდი რაჟდენ შულაია და ყოფილი მსოფლიო ჩემპიონი კრივში ავთანდილ ხურციძე დამნაშავედ ცნეს რეკეტსა და ფინანსურ თაღლითობასთან დაკავშირებულ ბრალდებებში.

არჩილ თალაკვაძე: „ - მე მაქვს ინფორმაცია, რომ საელჩო და ჩვენი დიპლომატიური წარმომადგენლობა თავიდანვე იყო ჩართული ამ საკითხში და ყველა მხარდაჭერა რაც შესაძლებელი იყო, რომ აღმოეჩინა საგარეო საქმეთა სამინისტროს, არის გაკეთებული, მე არაერთხელ დავსწრებივარ აშშ-ში სასამართლო სხდომებს და მაქვს ნდობა აშშ-ს სასამართლო სისტემის მიმართ“. 
დაუდგენელი ნივთიერებით მოწამლული 23 წლის ახალგაზრდას მდგომარეობა კვლავ კრიტიკულად მძიმეა
პაციენტი ალადაშვილის კლინიკაში იმყოფება. კლინიკის კრიტიკული მედიცინის დეპარტამენტის ხელმძღვანელის  განცხადებით, პაციენტის მდგომარეობა შემოყვანის მომენტიდან არ შეცვლილა და იგი რეანიმაციულ განყოფილებაში კვლავ მართვით სუნთქვაზე იმყოფება. ექიმის განცხადებით, მომწამვლელი ნივთიერების დადგენას ტოქსიკოლოგიური ანალიზი სჭირდება, რომლის ჩატარება კლინიკური კვლევისთვის მიუღწევადია. ალადაშვილის კლინიკაში დაუდგენელი ნივთიერების სუბსტანციის ეფექტით ორი ახალგაზრდა, 22 და 23 წლის ძმები გუშინ გადაიყვანეს, რომელთაგან ერთი უგონო მდგომარეობაში იყო, მეორე კი უკვე გარდაცვლილი. შსს-მ გამოძიება 115-ე მუხლით დაიწყო.
ჭიათურის პოლიციასთან მე-17 დღეა შიმშილობა მიმდინარეობს

არასამთავრობო ორგანიზაცია EMC განცხადებას ავრცელებს და მოუწოდებს პროკურატურას ჭიათურაში პოლიციის მხრიდან შესაძლო ძალადობის შემთხვევის გამოძიება დროულად დაასრულოს. განცხადებაში ნათქვამია, რომ 26 მაისს მომხდარი ინციდენტის განვითარება შესაძლოა უკავშირდებოდეს პოლიციელთა შეურაცხმყოფელ, არაეთიკურ და პროვოკაციულ ქცევას ადგილობრივების მიმართ. გამოძიებამ უნდა დაადგინოს, რა უძღოდა წინ პოლიციელთა კომუნიკაციას აქციის მონაწილეებთან, რა მიზნით და სამართლებრივი საფუძვლით მივიდა პოლიცია ადგილზე. აქციის მონაწილეები ასევე უთითებენ, რომ პოლიციამ ფიზიკური შეურაცხყოფა მიაყენა იმ პირს, რომელიც შემდეგ დააკავეს პოლიციის მიმართ ძალადობით წინააღმდეგობის გაწევის ბრალდებით.

გურამ იმნაძე: „ -  ჩვენი მონაცემებით, სამი ადამიანი აგრძელებს შიმშილობას, ამიტომ მათი ჯანმრთელობის მდგომარეობა არ არის უკვე ბოლომდე კარგი და აქაც აუცილებელია, რომ გამოძიება იყოს დროული და თვითონ შინაგან საქმეთა სამინისტროს წარმომადგენლებსაც ქონდეთ სწორი და ზუსტი კომუნიკაცია ამ ადამიანებთან“.

ენმ-ის დეპუტატები ოზურგეთის საკრებულოს მისაღებში შიმშილობას განაგრძობენ
მათი მოთხოვნა უცვლელია, ისინი რიგგარეშე სხდომის მოწვევას და ბესო ქათამაძის თავდასხმაში მონაწილე 9 დეპუტატისთვის მანდატის ჩამორთმევას მოითხოვენ. მოშიმშლეები გურიის გუბერნიას საკრებულოს საქმიანობის  უხეშ ჩარევაში ადანაშაულებენ. 19 ივნისს მოშიმშილეთაგან ორი  შეუძლოდ გახდა. ოზურგეთის საკრებულოში სასწრაფო დახმარების ბრიგადა გამოიძახეს.

ბესიკ ქათამაძე: „ - პოლიტიკურ პასუხისმგებლობას ვერ იღებენ ადამიანები, რომლებმაც ამხელა დანაშაული ჩაიდინეს, რომ თანამდებობები დატოვონ. მოდის მოადგილე საკრებულოს თავმჯდომარის და მიდის გუბერნიაში, დანარჩენი არავინ არ დადის სამსახურებში, ვხედავთ მხოლოდ, რომ გუბერნიაში წყდება რაღაც საკითხები, რომლებიც მოსახლეობისთვისაც ამ დრომდე უცნობია.“
დავით მჟავანაძე: „ - ნაცვლად იმისა, რომ ეს ბატონები სამსახურში მოვიდნენ, დარბიან მესამე სართულზე გუბერნიის შენობაში. მე  გთხოვთ, რომ აბრძანდეთ და  ნახოთ. ახლაც იქ გადიან კონსულტაციებს და ეს კიდევ ერტხელ ადასტურებს იმას, რომ  ყველაფრის უკან დგას გურიის გუბერნატორი, მერაბ ჭანუყვაძე“. 
ენმ-ის ფოთისა და სამტრედიის ორგანიზაციების  წევრებმა ოზურგეთში აქციის მონაწილეებს სოლიდარობა გამოუცხადეს

ოზურგეთის მუნიციპალიტეტის ადმინისტრაციულ შენობაში, მოშიმშილეებთან ფოთისა და სამტრედიის „ნაციონალური მოძრაობის“ რაიონული ორგანიზაციების წევრები მივიდნენ და აქციის მონაწილეებს სოლიდარობა გამოუცხადეს. ფოთის საქალაქო ორგანიზაციის თავმჯდომარე კი მოშიმშილეებს შეუერთდა და შიმშილობა დაიწყო.

„ნაციონალური მოძრაობის” წევრების მოთხოვნები კვლავ უცვლელია. დაისაჯოს ქათამაძის ცემის ინციდენტში მონაწილე ყველა პირი და მოხდეს საქმის ობიექტური გამოძიება. 

ზაფხულის მოახლოებასთან ერთად წითელას ვირუსი გააქტიურდა

ზაფხულის მოახლოებასთან ერთად აქტუალურია წითელას ვირუსი და სეზონისთვის დამახასიათებელი სხვადასხვა რისკი. ტემპერატურის მომატებასთან ერთად აუცილებელია ჰიგიენის წესების დაცვა და საკვები პროდუქტების მაცივარში მოთავსება.  უსაფრთხოების ნორმების დარღვევის შემთხვევაში მაღალია ნაწლავთა ინფექციების რისკი. აქტიურდება ტკიპები და კოღოები. სპეციალისტები მწერებისგან თავის დასაცავად მოსახლეობას რეპელენტების გამოყენებას ურჩევენ. 

პაატა იმნაძე: „ - სამწუხაროდ, გრძელდება და არსად წასულა წითელა. ბავშვი თუ არ არის აცრილი, აცრან, ეხება განსაკუთრებით უფროსებს ეს აცრა, განსაკუთრებით მათ, ვინც დაორსულებას აპირებს.  ტკიპები არიან გააქტიურებულები. არსებობს სპეციალური რეპერენტები, რომელბიც  შეიძლება წავუსვათ ბავშვებს“. 

აბაშის მუნიციპალიტეტში საყანე ფართობების დამუშავება დაიწყო

აზიური ფაროსანას საწინააღმდეგო სამუშაოები დასავლეთ საქართველოში -  უკვე დაიწყო საყანე ფართობების დამუშავება აბაშის მუნიციპალიტეტში, ე.წ. ”ანჯელის მასივში”.მობილიზებულია 12 ერთეული ტექნიკა. ტყის პერიმეტრზე, ბუფერულ ზონებში, დაცული ტერიტორიების მიმდებარედ, დამონტაჟებულია 60 ათასამდე სადგური.

ლაშა შალამბერიძე: „ - დღეიდან დაიწყო საყანე ფართობების პერიმეტრების შეწამვლა, რაც მნიშვნელოვნად შეამცირებს მავნებლის რაოდენობა იმ ტერიტორიაზე, სადაც არის განთავსებული საყანე სიმინდის ფართობები.  ჩვენ ასევე, ივლისის შუა რიცხვებიდან უშუალოდ დავიწყებთ სიმინდის ყებნსბის შეწამვლას დასაველთ საქართველოს მთლიან ტერიტორიაზე.“ 

ლევან მაკალათია: „ - ამ წუთას 12 ერთეული  ტექნიკაა შემოსული ანჯელის მასივებში, მიმდინარეობს პერიმეტრის შეწამვლა, რომელიც ძალიან  შეუმსუბუქებს ადგილობრვი მეწარმეებს ფაროსანასთან პრობლემას და ამ პრობლემის გადაწყვეტას.”
ქუთაისის სოციალურად დაუცველთა სასადილოს საკვებში  მღრღნელების ექსკრემენტები აღმოაჩინეს (რუსთავი-2)

დაწესებულებაში 650 გაჭირვებულ თანამოქალაქეს საკვებს უნაწილებენ. 21 ივნისიდან სასადილო ბენეფიციარებს ვეღარ მოემსახურება, ის დახურულია, რამდენიმესაათიანი შემოწმების შემდეგ სეს-მა არაერთი დარღვევა და სტანდარტებთან კრიტიკული შეუსაბამობა აღმოაჩინა. სურსათის ეროვნული სააგენტოს თანამშრომლები ”მადლიერების სახლში” შესამოწმებლად მას შემდეგ შევიდნენ, რაც „კურიერმა“ სოციალურად დაუცველთა საკვებში თაგვების ნაკვალევის შესახებ ინფორმაცია მიაწოდა. ფიქრია ჭლიკაძე: „ - აღმოჩენილ იქნა კრიტიკული შეუსაბამობები, რის გამოც მას შეუჩერდება საწარმოო პროცსი აღნიშნული კრიტკული შეუსაბამობის აღმოფხვრამდე. გამოვლენილ არაკრიკტიკულ შეუსაბამობებზე, განისაზღვრება გონივრული ვადა მათ აღმოსაფხვრელად.“
ნაზი ჯანელიძე: „ - ორშაბათ დღეს გამოვტანეთ სუპი, მოვიტანეთ და სამმა ოჯახმა ნახა ცურცლი, ვირთხისაა თუ თაგვის“.
უფასო სადილოს ადმინისტრაციის წარმომადგენლებმა „კურიერთან“ საუბარი არ ისურვეს, დაბინძურებულ საკვებთან დაკავშირებით კომენტარმა მხოლოდ მთავარმა მზარეულმა გააკეთა. ნინო კვინიკაძე ამტკიცებდა, რომ სასადილოში სანიტარული ნორმები დაცული იყო, ყველა სტანდარტს აკმაყოფილებდა და არც მღრღნელები ყავდათ.

სოციალურად დაუცველთა საკვებში მღრღნელების ექსკრემენტების აღმოჩენის შესახებ ინფორმაცია აქვთ ქუთაისის მერიაში. უფასო სასადილო, სწორედ მუნიციპალიტეტის დაქვემდებარებაშია. ქალაქის მერის მოადგილე ამტკიცებს, რომ ”მადლიერების სახლში” როგორც კვების კალორაჟი და მდგომარეობა, ასევე სასადილოში არსებული მდგომარეობაც მკაცრად კონტროლდება.

ნინო თვალთვაძე:  „ - შემთხვევა არასდროს არ დარჩება რეაგირების გარეშე, მკაცრი რეაგირებს გარეშე და დარწმუნებული ვარ, რომ მსგავსი შემთხვევა არც აღარასდროს აღარ დადგება. ჩვენ გვაქვს გეგმაში ის, რომ საერთოდ სამზარეულო შეიცვალოს მადლიერების სახლის, მკაცრად კონტროლდება, როგორც კვების კალორაჟი, ზოგადად საკვების მდგომარეობა და პერიოდულად ჩვენც მივდივართ და ვამოწმებთ ამას“

